
Шавкат  МИРЗИЁЕВШавкат  МИРЗИЁЕВ

Инсонни Яратганнинг ўзи гўзал шаклу 
шамойилда мукаммал ҳилқат қилиб яратган. 
Олиму уламолар, фозилу фузалолар эса 
ўқиб ўрганиб, илму маърифатга интилиб 
бахту саодатга эришган. Шу боис Ўзбекистон 
журналистикаси тараққиётида Хуршид 
Дўстмуҳаммад мактабини яратган устоз 
— Хуршид Дўстмуҳаммедов ҳақида қалб 
изҳорларимни ёзаётганим учун шукур 
дейман. Дили пок, қалби солим устоз ҳақида 
китоблар ёзилган. Гарчи шундай бўлса-да, 
журналистлик фаолиятимда ва ҳаётимда кўп 
меҳрибонликлар қилган инсон ҳақида икки 
оғиз айтмасам бўлмас.

Эр йигит учун она дуоси гўё боғ бўлиб ҳаётин-
гизни неъматларга буркаса, ота дуоси тоғ бў-
либ умр йўлларида сизни бало-қазолардан асрар 
экан. Бу ҳикмат ижобатини ҳаётимда кўриб яшаяп-
ман. Раҳматли Кенжабой отам: “Ўғлим, бошимдан 
жуда кўп иссиқ-совуқ кунлар ўтди. Ҳар доим Аллоҳ 
менга яхши одамларни рўбарў қилди. Сенга ҳам 
шундай тақдир насиб қилсин”, деб дуо қилар эди. 

Ота дуоси мени Хуршид Дўстмуҳаммад ҳузурига 
олиб келган бўлса не ажаб?!

Ўшанда “Қишлоқ ҳаёти” газетасига Ўткир Раҳмат 
бош муҳаррирлик қилар эди. Мен эса таҳририятда 
бўлим муҳаррири — бўлим бошлиғи вазифасида 
ишлардим. Хуршид ака тез-тез Ҳабиб Темир билан 
шахмат ўйнагани таҳририятимизга келиб турарди. 
Шахматдан оз-моз хабарим борлиги учун томоша 
қилишга кириб турардим. Ҳабиб ака бош муҳарри-
римиз ўринбосари бўлса-да, Хуршид ака тарафида 
бўлардим. Шахмат кўпларни бирлаштириб турар 
экан. Иброҳим Ғафуров, Насриддин Муҳаммадиев 
каби катта ижодкорлар билан ҳам Ҳабиб Темирнинг 
кичкинагина хизмат хонасида танишганман. Орада 
Хуршид Дўстмуҳаммедов Ўзбекистон “Миллий 
тикланиш” демократик партияси раиси этиб сай-
ланди. Ўзбекистон Республикаси Олий Мажлиси 
Қонунчилик палатаси Спикери ўринбосари бўлди. 

Бир куни таҳририятдаги хонам эшигини тақил-
латиб Хуршид ака кириб келди. “Сизни “Миллий 
тикланиш” газетасига муҳаррир-
ликка таклиф қилиб келдим”, 
деди. 

ЭЛ СУВ ИЧГАН ДАРЁЛАР

ҲАЗРАТИ ҲАЗРАТИ 
ИНСОН ИНСОН 
ИБРАТИИБРАТИ

Таниқли адиб, Таниқли адиб, 
машҳур журналист машҳур журналист 

Хуршид ДЎСТМУҲАММАДХуршид ДЎСТМУҲАММАД
ҳақида мухтасар сўзҳақида мухтасар сўз

Инсон яшар экан, доим интилишда, 
эришмаган нимасигадир эришиш учун 
ҳаракатда бўлади. Ўзини ўзи бунёд қилиб 
боради. Шу билан бирга у атрофдаги олам 
билан чамбарчас боғлиқ ҳолда яшайди. 
Бу боғлиқлик шу даражада мукаммалки, 
биз унинг бирор риштасини узолмаймиз. 
Бу бизга боғлиқ эмас, айни пайтда боғлиқ 
ҳам. Бунинг сабабини қуйида билиб 
олишга ҳаракат қиламиз. 

Борлиқаро уч замон мавжуд экан, биз ана 
шу учала замонга ҳам тааллуқлимиз. Уч замон 
биргина бизнинг феъл-атворимиз, хатти-ҳа-
ракатимиз, хулқ-атворимиз билан мавжуд-

дир. Авваллари халқимизда етти пуштини су-
риштириш расм бўлган. Одамлар бир-бирлари 
билан қуда-анда бўлишаётганда бу удумга 
амал қилишган. Бунинг замирида моддий неъ-
матлар билангина боғлиқлик эмас, балки ул-
кан маънавий мазмун-моҳият ҳам ётади. Хўш, 
нега? Чунки ҳар бир инсон ўзи бир қутбдир. У 
ўтмиш билан ҳам, келажак билан ҳам боғлиқ. 
Халқимизнинг ҳикоятларига, ривоятларига қу-
лоқ солинг, уларни теран мушоҳада қилинг, 
шунда буни англайсиз. Бизни қисман ўтмиш 
бошқаради, биз ҳам ўтмишга таъсир этамиз. 

ЎЙЛАБ КЎРИНГ

ТАРИХ

МЕН, БУ — МЕНГИНА 
ЭМАСМАН

ёки ҳамма нарсанинг жавоби бор...

Буюк ипак йўли дурдонаси – жаннатмакон 
мамлакатимизнинг гавҳари, сервиқор тоғлар, 
ям-яшил ўрмонлар, халқпарвар ва олижаноб 
инсонлар гўшаси бўлган бетакрор Зомин 

тумани санъат байрамига мезбонлик қилди.

Ўзбек миллий мақом санъати халқимизнинг улкан маънавий ме-
росидир. Унда халқимизнинг қадим тарихи, маънавий дунёси, ба-
диий фалсафаси, руҳий олами мужассам. Шу боис неча асрларки, 
мақом санъатимизнинг олий намунаси сифатида алоҳида ардоқлаб 
келинади.

Хабарингиз бор, Жиззах вилоятининг Зомин туманида жорий йил-
нинг 27-30 июнь кунлари II Халқаро мақом санъати анжумани бў-
либ ўтди. Бу анжуман давлатимиз раҳбари ташаббуси билан ташкил 
этилган ва биринчи фестиваль 2018 йил Шаҳрисабзда ўтказилган 
эди. Кейинчалик пандемия туфайли кечиктирилган санъат анжумани 
бу йил янгича руҳ ва шукуҳ билан ташкил этилди.

Чиндан ҳам, миллий мақом санъати халқимиз маданий мероси-
нинг ажралмас қисмига айланган. У ўзининг узоқ тарихи, теран фал-
сафий илдизлари, бой ижодий анъаналари билан 
маънавий ҳаётимизда ўзига хос ўринга эга. 

ХАЛҚАРО АНЖУМАНБИЗ ВА ЖАҲОН

МАҚОМ – ДУНЁ МАҚОМ – ДУНЁ 
АҲЛИНИ ҲАЙРАТГА АҲЛИНИ ҲАЙРАТГА 

СОЛАЁТГАН ГАВҲАР!СОЛАЁТГАН ГАВҲАР!

Маълумки, шу йилнинг 30 июнь –1 июль кун-
лари Бирлашган Миллатлар Ташкилоти Бош ко-
тиби Антониу Гутерриш мамлакатимизда бўлди. 
Расмий ташриф арафасида олий мартабали 
меҳмон “Дунё” ахборот агентлигига эксклюзив 
интервью бериб, ҳамкорликнинг ривожланиши 
ва истиқболларига оид саволларга жавоб берди 
ҳамда мамлакатимизнинг замонавий тараққи-
ётига оид қарашлари билан ўртоқлашди:

— Жаноб Гутерриш, дастлабки саволни 
мамлакатимизнинг бугунги тараққиёти, би-
ринчи навбатда, Ўзбекистонда Барқарор ри-
вожланиш мақсадларига эришиш, хусусан, 
камбағалликка қарши курашиш, озиқ-овқат 
хавфсизлигини таъминлаш, гендер тенглиги 
ва таълим олиш борасида амалга оширилаёт-
ган чора-тадбирлар ҳақидаги фикрларингиз-
дан бошласак...

— Ўзбекистон 2030 йилгача бўлган кун тар-
тиби ва Барқарор ривожланиш мақсадларига 
қатъий содиқлигини намойиш этмоқда.

Мамлакатнинг “Ўзбекистон–2030” тараққиёт 
стратегияси Барқарор ривожланиш мақсадлари 
билан чамбарчас боғлиқ бўлиб, инсон ҳуқуқлари, 
гендер тенглиги ва хотин-қизларнинг ҳуқуқ ва им-
кониятларини кенгайтириш, “яшил” ривожланиш, 
коррупцияга қарши курашиш ва қонун устувор-
лигини таъминлашни устувор вазифага қўяди. 
Трансчегаравий сув ресурсларидан самарали 
фойдаланиш ва уларни бошқариш, шунингдек, 
мамлакат чегараларини делимитация ва демар-
кация қилиш масалаларини ҳал этишга алоҳида 
эътибор Ўзбекистон ва унинг қўшни мамлакатлар 
ўртасидаги хавфсизлик, барқарорлик ва яқин му-
носабатларни мустаҳкамлашга хизмат қилади.

БМТ Бош котиби Ўзбекистонга расмий ташрифи арафасида 
“Дунё” ахборот агентлигига интервью берди.

Кўҳна Самарқанд тарихида 
шундай шахслар борки, 
уларнинг номини яқин-яқин 
вақтгача фақат маълум бир 
зиёлилар доираси — шоирлар, 
ёзувчилар, адабиётшунос 
олимларгина биларди, холос. 
Шундай сиймолардан бири 
— жадид, ёзувчи, таржимон, 
ҳуқуқшунос Мирзо Қўқонбой 
Абдухолиқзодадир.

Бу ёзувчи ҳақида адибнинг не-
вараси Талъат Абдухолиқзода ка-
минага бундан 15 йил аввал айт-
ган эди. Унинг сўзларига кўра, 

1997 йилгача Мирзо Қўқонбой Аб-
духолиқзоданинг адабий мероси 
ҳақида 1940 йилда Сталинобод 
(ҳозирги Душанбе)да нашр қилин-
ган “Тожик адабиёти намуналари” 
тўпламидаги унинг “Намоз” ро-
манидан парчалардан бошқа ҳеч 
нарса маълум эмас эди.

Мирзо Қўқонбойнинг ўлимидан 
49 йил ўтиб, ўша пайтда прокурор 
Талъат Абдухолиқзода истиқо-
мат қилган Самарқанд шаҳридаги 
адиб уйи ертўласини таъмирлаш 
чоғида у ердан эскириб кетган бир 
жомадон топилади.

Талъат ва унинг укаси Шуҳрат 

кутилмаган топилмани очиб қа-
раса, жомадон эски дафтарлар, 
вақт ўтиши билан ранги ўчиб кет-
ган фотосуратлар ва ҳужжатлар 
билан тўлиб кетган экан. Улар 
орасидан араб, лотин ва кирилл 
алифболарида форс-тожик, ўзбек 
ва рус тилларида ёзилган 12 ва 
24 саҳифали жами 200 та дафтар 
чиқади.

Бу дафтарларнинг асосий қис-
мини ёзувчи асарларининг қўл-
ёзма нусхалари, шунингдек, 
ёзувчи ҳаётидан алоҳида жилд 
шаклида сақланган турли ҳуж-
жатлар ташкил этарди.

П р е з и д е н т 
Шавкат Мирзиёев 
иш ўринлари имко-
ниятларини кенгай-

тириш, жумладан, тартибли ва хавф-
сиз меҳнат миграцияси орқали янада 
барқарор ҳамжамият ва жамиятлар 
яратишга кўмаклашиш тарафдори 
эканини таъкидлагани муҳимдир.

— Сўнгги йилларда мамла-
катимиз инсон ҳуқуқларини ҳи-
моя қилиш ва илгари суриш соҳа-
сида маълум муваффақиятларга 
эришди: болалар ва мажбурий 
меҳнатга барҳам берилди, оммавий 
ахборот воситалари эркинлашти-
рилди, мамлакатимиз БМТнинг ин-
сон ҳуқуқлари бўйича ихтисослаш-
ган муҳим органлари фаолиятида 
фаол иштирок этмоқда. Мазкур 
йўналишдаги жараёнлар хусусида 
ўз фикр-мулоҳазаларингизни бил-
дириб ўтсангиз.

— Ўзбекистон инсон ҳуқуқлари 
соҳасида ютуқларга эришмоқда. БМТ 
Инсон ҳуқуқлари бўйича Олий комис-
сарининг ўтган йили мамлакатингизга 
ташрифи ҳам бунинг яққол ифодаси-
дир ва умид қиламанки, ушбу муҳим 
йўналишдаги ҳамкорлигимиз давом 
этади. Пахта далаларида мажбурий 
меҳнатга барҳам бериш, фуқаролиги 
бўлмаган шахсларга фуқаролик бе-
риш, аёллар ва болаларни Сурия ва 
бошқа ерлардаги лагерлардан қайта-
риш ва реинтеграция қилиш – бош-
 қа давлатлар учун ўрнак бўладиган 
яхшиланиш ва намунадир. Мен Ўз-
бекистонни эришилган ютуқлар би-
лан чекланиб қолмаслик, балки зўра-
вонлик ва гендер камситиш муаммо-
ларига ечим топишда давом этишга, 
фаол фуқаролик жамияти ва оммавий 
ахборот воситаларини ривожланти-
риш учун қулай шарт-шароитлар яра-
тишга чақираман.

— Ўзбекистон ташаббуси билан 
БМТ Бош Ассамблеясининг глобал 
кун тартибидаги долзарб масала-
лар бўйича қатор резолюциялари 
қабул қилинди, мамлакатимиз Ин-
сон ҳуқуқлари қўмитаси ва ЭКО-
СОСга сайланди. Ўзбекистоннинг 
халқаро майдондаги фаолияти 
тўғрисидаги фикрларингиз ҳам биз 
учун жуда муҳим.

— Ўзбекистон БМТ ва унинг орган-
лари билан кенг кўламли масалалар 
бўйича ҳамкорлик қилади. 2017 йил-
дан буён БМТ Бош Ассамблеяси Ўз-
бекистон ташаббуси билан тўққизта, 
жумладан, 2024 йилда учта резолю-
ция қабул қилди. 

“Халқаро цивилизациялар ўртаси-
даги мулоқот куни” ва “Марказий Оси-
ёнинг наркотиклар билан боғлиқ му-

аммоларни самарали ҳал этиш бўйича 
бирлашган мажбурияти ва ҳамкор-
лиги” шулар жумласидандир. Ўзбекис-
тоннинг БМТ Иқтисодий ва Ижтимоий 
Кенгаши (ЭКОСОС)даги аъзолиги 
жаҳон миқёсида ўз ҳиссасини қўшиш 
учун яна бир имконият яратади.

Жорий йилнинг сентябрь ойида 
Нью-Йоркда бўлиб ўтадиган Кела-
жак саммити БМТ Хавфсизлик Кенга-
шидан тортиб халқаро молиявий ар-
хитектурагача бўлган кўп томонлама 
тузилмалардаги ислоҳотларни кўриб 
чиқиш учун асосий имконият бўлади. 
Бунда Марказий Осиё давлатлари, 
жумладан, Ўзбекистон муҳим роль ўй-
найди. Саммитда ва ундан кейин ҳам 
БМТ тинчлик ва хавфсизлик, барқарор 
тараққиёт ва инсон ҳуқуқларини таъ-
минлаш мақсадида Ўзбекистон билан 

ҳамкорликни мустаҳкамлашга инти-
лади.

— Бундан 7 йил аввал Ўзбекис-
тонга ташрифингиз чоғида Орол 
денгизидаги экологик ҳалокатнинг 
аянчли оқибатларини кўрдингиз. 
Ўзбекистоннинг минтақа аҳолисини 
қўллаб-қувватлаш бўйича ўшандан 
бери амалга оширилаётган халқаро 
ташаббуслари самарадорлигини 
қандай баҳолайсиз?

— 2017 йилда Орол денгизига бор-
ганимда қандай ҳайратда қолганимни 
эслайман. Унинг йўқ бўлиб кетиши 
бизнинг давримизнинг энг катта эко-
логик офатларидан биридир. Инқироз-
нинг оқибатлари атроф-муҳит, балиқ-
чилик, қишлоқ хўжалиги ва инсон са-
ломатлиги учун ҳалокатли бўлди.

Бунга жавобан Ўзбекистон ҳуку-
мати, БМТ ва бошқа халқаро ҳам-
корлар минтақа аҳолисининг эҳти-
ёжларини қондириш учун ҳам-
корлик қилди. БМТ ва Ўзбекистон 
ҳамкорлигида ташкил этилган БМТ-
нинг Оролбўйи минтақаси учун Инсон 
хавфсизлиги бўйича кўп шериклик 
траст жамғармаси 16,2 миллион дол-
лар маблағ йиғиб, бир қатор бошқа 
ҳукумат ва ташкилотлар кўмагида 
13,5 миллион долларлик 7 та қўшма 
лойиҳани амалга оширди. Жамғарма 
аллақачон 300 мингга яқин одамнинг 
ҳаётини яхшилаган. У 2030 йилгача 
барқарор ва иқлимга чидамли ривож-
ланишга эътибор қаратишда давом 
этишни режалаштирмоқда, бу эса 
Оролбўйи минтақасини келажак ав-
лодлар учун иқлим ўзгариши иннова-
циялари марказига айлантиришдир.

— Мазмунли суҳбатингиз учун 
миннатдормиз ва Ўзбекистонга 
ташрифингиз самарали ўтишини 
тилаймиз.

— Раҳмат.
 “Дунё” АА.

Мустаҳкам оилаларга 
ТУРОНБАНКдан ишончли 

ипотека кредити!
Ипотека кредити бўйича шартлар қуйи-

дагича: 
Дастлабки тўлов: 15 фоиз 
Кредит миқдори: 420.000.000 сўмгача
Йиллик ставкаси: 18 фоиз 
Кредит муддати: 20 йилгача

Саволларингиз борми? Туронбанк-
нинг қуйидаги қисқа рақамли телефонига 

қўнғироқ қилинг: 1220

ТУРОНБАНК 
кредитларини энди “Click”  
иловаси орқали сўндиринг!

Мижозларга янада қулайлик яратиш 
мақсадида Туронбанк “Click” тўлов тизими 
билан ҳамкорликни йўлга қўйди. 

Энди сиз куннинг исталган вақтида 
Туронбанкдан олган кредитларингизни 
“MyTuron” иловасидан ташқари “Click” 
орқали ҳам қайтаришингиз мумкин. 

Барчаси жуда осон ва тезкор. Шунчаки 
кредитингизнинг ID рақамини киритган 
ҳолда амалиётни бир неча дақиқаларда 
бажаришингиз мумкин.

ТУРОНБАНКдан юк 
мотоцикллари учун янги 

кредит!
Энди ўзини ўзи банд қилган 

фуқаролар “Lochin” бренди остида 
ишлаб чиқарилаётган уч ғилдиракли 
юк мотоцикллари ва квадроциклларини 
қулай кредит асосида харид қилишлари 
мумкин. 

Ўзбекистондаги етакчи ва 16 та 
диллерлик марказига эга бўлган 
“Buxoro Real Moto”  компанияси сизга 
чет элникидан сифат ва нарх жиҳатдан 
сира қолишмайдиган замонавий 
маҳсулотларни тақдим этади.

Банкнинг сотув бўлими билан боғланиш 
учун телефон рақамлари: 

(93) 502 88 80 ёки (95) 604 88 80.
Туронбанк алоқа маркази билан 

боғланиш: 1220.

ТУРОНБАНКТУРОНБАНК  
хизматларидан фойдаланинг!хизматларидан фойдаланинг!

Хизматлар лицензияланган.

Ҳамма нарсага вақт ҳакам бўлгани-
дек, Президент Шавкат Мирзиёев Дав-
латимиз раҳбари этиб сайланганидан 
кейин Ўзбекистонда суд-ҳуқуқ соҳа-
сида мисли кўрилмаган ислоҳотларга 
юз тутди. Айрим “нозик” идораларнинг 
судларга аралашувига чек қўйилди. Бу 
эса биринчи навбатда адолат мезони-
нинг судлар фаолиятида бош мезон 
бўлишига имкон берди.

Шу йилнинг 10 июнь куни Прези-
дентимизнинг “Тезкор-қидирув ҳамда 
тергов фаолиятида шахснинг ҳуқуқ ва 
эркинликларини ишончли ҳимоя қи-
лиш кафолатларини янада кучайти-
риш чора-тадбирлари тўғрисида”ги 
Фармони эълон қилинди. Ушбу муҳим 
ҳужжатга кўра инсон ҳуқуқларини ҳи-
моя қилиш тизимини “Инсон қадри 
учун” тамо йили асосида янги босқичга 
кўтариш, суд ва ҳуқуқни муҳофаза қи-
лувчи органлар фаолиятида аввало 
шахснинг ҳуқуқ ва эркинликлари ҳи-
моясининг кафолатларини кучайти-
риш, одамларнинг ҳуқуқ тизимларига 
бўлган ишончини янада мустаҳкам-
лаш кўзда тутилган. Фармонда ҳамон 
суд-тергов амалиётида инсон ҳуқуқ 
ва эркинликларни ҳимоя қилиш ка-
фолатларининг етарлича таъминлан-
маганлиги, бу борада самарали ме-
ханизмлар тўлиқ ишга солинмаган-
лиги, шахснинг эркинлик ва шахсий 

дахлсизликка оид конституциявий 
ҳуқуқлари суд орқали ишончли таъ-
минланиши чораларини кучайтириш 
зарурати мавжудлиги таъкидланди. 
Шунга кўра 2025 йил 1 январдан бош-
лаб жиноят ишлари бўйича судга қа-
дар иш юритув даврида процессуал 
қарорларга санкция бериш масаласи 
жиноят ишлари бўйича туман, шаҳар 
судларида алоҳида судьялар-тер-
гов судьялари томонидан кўриб чиқи-
лиши  тартибини жорий этиш, жиноят 
ишлари бўйича туман-шаҳар судла-
рида тергов судьяси лавозимини ки-
ритиш ва бошқа тегишли масалалар 
жорий қилинган ҳолда суд вакиллари-
нинг жавобгарлиги янада оширилди.

Демак, бошқа ҳуқуқ идоралари би-
лан бир қаторда, судлар фаолияти 
янада такомиллаштирилаётгани, би-
ринчи навбатда ҳар бир суд вакилида 
инсон ҳақ-ҳуқуқини поймол қилишга 
йўл қўймаслик масъулиятини ошир-
ган ҳолда, жиноятга жазо муқаррарли-
гини холисона ва қонунда белгиланган 
тартибда кўриш масъулияти ҳам оши-
рилмоқда. Зеро, инсон эркинлиги, ҳақ-
ҳуқуқини олий қадрият сифатида би-
лиш – давр талаби.

А.ОМОНОВ,
Жиноят ишлари бўйича Учкўприк 

туман судининг раиси.

Àäîëàò ìåçîíè 
óñòóâîð á´ëèøè øàðò!

Мамлакатимизда кейинги йилларда барча соҳаларда сезиларли 
ислоҳотлар амалга оширилаётгани сир эмас. Жумладан, суд-ҳуқуқ 
соҳасидаги ўзгаришлар, янгиланишлар соҳада туб бурилишларнинг 
рўёбга чиқишига замин яратди, десак, асло муболаға бўлмайди.

Айтиш керакки, бундан 8-9 йил аввалги даврни эслайдиган бўл-
сак, қайсики иш судга келиб тушадиган бўлса, очиғи, аксарият ҳол-
ларда ўша “дело”, албатта, айби исбот қилинган ёки қилинмаган 
бўлса ҳам, шаксиз жазо чораси қўлланишига судларнинг ўзи мажбур 
эди. Чунки ҳатто адолат ва ҳақиқат мезонини ҳал қиладиган, оқни-оқ, 
қорани-қора дейдиган тизим ҳам кимларнингдир “қош-қовоғи”га қа-
рашга маҳкумлиги ғоят ачинарли ҳол эди, албатта. Шу боис  одам-
ларнинг судларга ишончи сўниб бўлган, бу маҳкамада деярли оқлов 
ҳукмлари чиқарилмас эди.

Мустақил диёримиз тарихий шаҳарлари 
дунё аҳолисининг қизиқишини тобора 
оширмоқда. Азим ва боқий Самарқанд ҳам 
келиб, кўриш шарт бўлган дунёдаги 50 та 
шаҳарлардан бири сифатида эътироф 
этилган. Баайни, юртимизда туризм 
салоҳиятини ошириш, ички ва ташқи 
туризм саёҳатини ташкил этишга  етарлича 
имкон яратилмоқда. Биргина Самарқанд 
мисолида ушбу қадим шаҳарга ташриф 
буюрувчилар учун қулай шарт-шароитлар 
яратилаётгани ҳамда хизмат кўрсатиш 
олдингиларга нисбатан яхшиланиб 
бораётгани ҳеч кимга сир эмас.

Жорий йилнинг 20-21 июнь кунлари Ўзбе-
кистон Журналистлар уюшмаси Хоразм ви-
лоят бўлими ташаббуси, Ўзбекистон Касаба 
уюшмалари федерацияси ҳомийлигида вило-
ятимизнинг бир гуруҳ журналистлари, ахборот 
хизмати вакиллари Самарқандда икки кунлик 
медиа-тур саёҳатида бўлишди.

Медиа-тур давомида иштирокчилар Са-
марқанднинг такрорланмас тарихи, меъморий 
маданий мерос обидалари билан яқиндан та-
нишиш мақсадида Мирзо Улуғбек расадхо-
наси, Хўжа Дониёр зиёратгоҳи, Шоҳи Зинда ёд-
горлиги, Регистон ансамбли (Шердор, Тилла-
кори, Мирзо Улуғбек мадрасалари)га ташриф 
буюришди. 

— Гўзаллик инсонга завқ бағишлайди. 
Самарқанднинг бетакрор мадрасаю мақ-
баралари, сўлим хиёбонлари, қолаверса, 
шаҳар кўчалари бизни ўзига ром этди, – 
деди Журналистлар уюшмаси вилоят бў-
лими раиси Ўткир Матқурбонов. — Медиа-
тур саёҳати учун бежиз Самарқандни 
танламадик. Ушбу саёҳат воҳа журналист-
ларига турли мавзуларда мақолалар ва те-

лекўрсатувлар тайёрлашга замин яратади 
деб ўйлаймиз. 

Дарҳақиқат, Хўжа Дониёр зиёратгоҳидаги ер 
қаъридан табиий отилиб чиқаётган чашма саё-
ҳатчилар диққатини тортган бўлса, Регистон 
майдонининг гўзаллиги, бу ердаги бетакрор 
тарихий обидалар ҳайрат ва иштиёқни янада 
оширди. 

— Самарқандга олдин бир маротаба кел-
ган эдим. Бу сафар икки кун давомида шунга 
амин бўлдимки, Шарқ гавҳари ҳисобланган 
очиқ осмон остидаги музей шаҳар — Хивани 
бир ҳафтада айланиб бўлмаганидек, боқий 
Самарқандни ҳам икки кун мобайнида айла-
ниб чиқиш мушкул экан,  – деди ижтимоий тар-
моқларда “Ҳазораспликлар” канали масъули 
Давронбек Раҳмонов. — Бу ердан тезкор 
лавҳалар тайёрлаб, кузатувчиларимиз учун 
қизиқарли тарихий маълумотларни жойладим. 

Шунингдек, хоразмлик журналист-ижодкор-
лар Самарқанд вилояти Матбуот уйида ҳам 
бўлдилар. Иштирокчилар дастлаб бу ерда ви-
лоят таҳририятлари фаолияти, ходимлар учун 
яратилган шароитлар билан танишишди. “За-
рафшон” ва “Самаркандский вестник”, “Овози 
Самарқанд” газеталари ижодий ходимлари би-
лан ўзаро мулоқотда бўлишди.

Сўнгра Самарқанд матбуоти тарихи музе-
йини кўздан кечириб, маскандаги экспонатлар 
ҳақида қизиқарли маълумотлар олишди. Шу 
ернинг ўзида “Журналист ижодий мулоқотда 
тобланади” мавзусида давра суҳбати ташкил 
этилди.

— Газета олдинги сафда бўлмаса, маъна-
вият оқсоқланади. Одамларни ўқитиш ҳам му-
аммолигича қолаверади. Босма нашрлар фао-
лияти қўллаб-қувватлансагина, нашрлар анча 
яхшиланади, – деди суҳбат чоғида Олий Маж-
лис Сенати аъзоси, “Зарафшон” ва “Самар-
кандский вестник” газеталари бош муҳаррири 
Фармон Тошев. — Бунинг учун, аввало, ижти-
моий муҳит яратилиши керак. Газетамиз вило-
ятимизнинг юзи ҳисобланади. 

Вилоят матбуот марказидаги Самарқанд ва 
Хоразм вилояти ижодкорларининг ўзаро фикр 
ва тажриба алмашувларидан сўнг, шаҳарга оқ-
шом тушган маҳал замонавий лойиҳалар асо-
сида барпо этилган “Samarkand city” мажму-
аси сайр қилинди. Европа ва Хитой андоза-
лари уйғунлашган мажмуада журналистлар 
ҳунарманд чилик маҳсулотлари, сув транс-
порти саёҳати, экологик боғларни томоша қи-
лишди. 

Анъанавий касб байрами арафасидаги ме-
диа-тур кўтаринки руҳ бағишлади.

Дилмурод МАШАРИПОВ,
“Хива тонги” газетаси мухбири.

Ð¤ÉÈ ÇÀÌÈÍ ÑÀÉ£ÀËÈ ÒÀÀÑÑÓÐÎÒËÀÐÈМЕДИА САЁҲАТ

Биз келажакни бошқарамиз, айни пайт-
 да келажак ҳам бизга таъсир этмай қол-
майди. Аниқроқ қилиб айтганда, бизнинг 
ўй-хаёлларимиз, ниятларимиз, хатти-ҳара-

катларимиз, одоб-ахлоқимиз ўтмиш аждодларимизга таъсир 
этади, шу билан бирга келажак наслларимизнинг ҳаётларига 
йўл ташлаб қўяди. Келажак насллар эса ана шу бизнинг ни-
ятларимиз, ўй-хаёлларимиз, хулқ-атворимиз чизиб қўйган йўл-
дан юришга баъзан мажбур бўлиб қолади. Буни ҳар бир инсон 
ўз ҳаётини таҳлил қила туриб сезиши мумкин. Биргина мисол:

Талабалик йилларимда, (айни кучга тўлган, ўзимга сиғмай-
диган ёшимда) бир куни курсдошларим билан ҳайвонот боғига 
айлангани бордим. Томоша қилиб юриб, йўлбарс ётган қафас-
нинг олдига келганимда ғалати бир ҳиссиёт мени қамраб олди. 
Йўлбарсни миниш, унинг жунларини маҳкам чангаллаб олиш 
хаёли ичимда шунақа кучли истакка айландики, қани энди қа-
фас очилса-ю шу қафасга кириб йўлбарсга ташлансам. Ўша 
пайтдаги бу ҳиссиёт қанчалик бемаъни эканлигини ўзингиз се-
зиб турибсиз. Аммо не қилайки, кўнглимда бу истак жуда кучли 
эди. Бу ҳиссиёт менда қаёқдан пайдо бўлди? Орадан йигирма 
йиллар ўтиб, бу саволга жавоб топгандай бўлдим. Анча кек-
сайиб қолган тоғамни зиёрат қилгани боргандим. Узоқ суҳбат-
лашдик. Узоқ ўтмишда ўтган боболаримиз ҳақида гапира ту-
риб, тоғам олтинчи бобоси ётган жойга ҳеч зиёрат қилгани 
боролмагани ҳақида ўкиниб гапирди. Ўша бобоси Ўзганда Қи-
личбурҳон ота қабристонига қўйилганини менга уқтирди. Маъ-
лум бўлдики, ўша аждодимиз қайсидир ҳукмдорнинг ов бо-
шиси бўлиб, кўпинча тўқайларда қуруқ қўл билан йўлбарс ов-
лар экан. Ёши ўтиб қолган пайтида йўлбарс билан олишиб 
ҳалок бўлган экан. Вужудим титраб кетди. Демак, ўша узоқ 
аждодимнинг нияти, ўй-фикри талабалик чоғимда менда зуҳур 
қилган экан-да?!

Биз ўтмиш аждодларимизга қандай таъсир этамиз? Буни 
англаш учун халқ ҳикоятларига қулоқ солинг. Афсонаю ривоят-
лар, ҳикоятлар замирида айни ҳақиқатлар мавжуд.

Ўтган замонда жуда фақир, ҳаммоллик билан кунлик но-
нини аранг топиб ейдиган бир йигит туш кўрибди. Тушида кўп-
гина одамлар дарё бўйида ўтиришганмиш, шуларнинг ичида 
унинг ота-онаси ҳам бормиш. Бошқа одамларнинг олдиларида 
турли-туман егуликлар бор эмиш-у, ота-онасининг олдиларида 
ҳеч нарса йўқ, оч ўтиришганмиш. Йигит отасидан бунинг саба-
бини сўрабди.

— Чунки сендан бизга ҳеч қандай эҳсон келмаяпти-да, — 
дебди отаси. 

Йигит маҳзун бўлиб уйғонибди. Қандай қилиб бўлмасин 
эҳсон қилишни ўйлаб қолибди. У бир илмли, нуроний одамга 
маслаҳат солибди.

— Эҳсон қилишнинг қийин жойи йўқ, болам, — дебди ну-
роний, — чой ичгани ўтирганингда чиройли қилиб дастурхон 
ёз. Еган бир бурда нонингнинг савобини ота-онангга бағишла. 
Дас турхонда қолган нон ушоқларини покиза жойга қоқ, “қуш-қў-
ноқлар еса, шунинг ҳам савобини ота-онамга бағишладим”, 
деб дуо қил. Шунинг савоби етарли бўлади.

Йигит нуроний айтганидай қилишни одат қилиб олибди. 
Бир неча фурсат ўтганидан кейин тағин туш кўрибди. Яна ўша 
одамлар дарё бўйида ўтиришганмиш. Ота-онасининг олдила-
рида ажойиб ноз-неъматлар бисёр эмиш. Йигит отасидан бу-
нинг сабабини сўраса, бунча ноз-неъматлар унинг дуоси бара-
котидан келаётганини айтибди.

Бу шунчаки бир ҳикоят-да, деганлар адашадилар. Аслида, 
бу айни ҳақиқат. Бизнинг хатти-ҳаракатларимиздан, гап-сўзла-
римиздан ўтмишдошларимиз баҳраманд бўлиб турадилар. 

Маҳаллада бир аёлнинг онаси вафот этди. Биламизки, аёл-
ларимиз азани баъзан ҳаддан ошириб юборадилар. Шу аёл 
эртадан кечгача “онам”лаб йиғлашни одат қилиб олибди. Бўл-
са-бўлмаса онасини йўқлаб йиғлайвераркан. Қирқ кун деганда 
туш кўрибди. Тушида онаси бўғзигача сувга ботиб турганмиш. 
Аёл чирқираб онасини қутқармоқчи бўлса, онаси унга мушт 
ўқталармиш. “Сенинг бемаъни йиғиларинг мени сувга ғарқ қил-
япти. Аҳволимни кўряпсанми? Мени бу аҳволга сен солдинг. 
Йиғининг ўрнига бир ҳовуч дуо қилмайсанми?” дебди. Ўшан-
дан кейин Қуръон тиловат қилиб дуо қилишни одат қилган аёл-
нинг тушига яна онаси кирибди. Энди онаси оппоқ либос, оқ 
рўмолда эмиш, кўп одамлар билан бир ёққа кетаётганмиш. Қа-

ёққа кетаётганини сўраса: “Ўзимдан кейин келганлар билан 
ҳажга кетаяпман-да, сенинг йиғиларинг мени қўйвормаётган-
ди-да, мана энди бўшадим”, дебди. Бу ҳикояда ҳам айни мажо-
зий ҳақиқат мавжуд эмасми? Халқ ичида бундай гап-сўзларни 
кўп эшитган бўлсангиз керак, албатта.

Эътибор берганмисиз, кексаларимиз кечаси тирноқ олма, 
тирноғинг ўтга тушмасин, деб уқтиришади. Тирноқ ўтга тушса, 
янги тирноқлар бужмайиб чиқармиш. Сиз шунга ишонасизми? 
Мен ишонаман. Бу ҳам айни рост гап. Лекин янги тирноқ билан 
ўтга тушган тирноқ орасида қандай боғлиқлик бор — мана шу-
ниси сир. Фан буни изоҳлаб беролмайди.

Эътибор берганмисиз, баъзан обрўли, амалдор одамлар-
нинг фарзандлари сал ножўя йўлдан кетиб қолишади. Бунга 
ким сабаб? Бунга ота-она сабаб. Чунки ота-онанинг хаёли-
дан қандай шайтоний хаёллар, қандай ёмон ўйлар, кибру 
ҳаво ўтганини худодан ўзга ҳеч ким билмайди. Ана шу хис-
латлар фарзандда зуҳур қилган. Баъзан оддий, кўп ҳам би-
ров назарига илмайдиган одамларнинг фарзандлари зиёли, 
ўқимишли одамлар бўлиб етишади. Бунга ҳам сабаб ота-
она эмасми? Улар зиёли одамларга ҳавас билан қарашган, 
фарзандларининг шу одамлардай илмли бўлишини астой-
дил исташган. Шунинг учун фарзандлар қонига илмга, маъ-
рифатга интилиш ҳисси ўрнашган. Собиқ шўролар даврида 
жуда кўп зиёли одамлар қатағон қилинган. Халққа аксар ҳол-
ларда саводсиз, юқоридан нима топшириқ келса, шуни ўй-
ламай-нетмай бажарадиган ёки ота-боболари кун кўрмаган 
одамлар раҳбар этиб тайинланаверган. Ана шулар халқнинг 
шўри бўлган. Порахўрлар, қинғир йўллар билан кун кўрув-
чилар, давлат мулкига кўз олайтирувчилар, мана, қаердан 
келиб чиққан! Бундай одамларни тўйдириб бўлмайди, чунки 
уларнинг қон-қонига очликдан қўрқиш каби шайтоний ҳис-
сиёт ўрнашиб қолган. Ана шу нарса, ана шу нафс уларни 
эгри йўлга бошлаб туради. Бундай инсонлар ҳаётда тўлиб 
ётибди. Улар учун инсон тақдири, юрт, эл тақдири ҳеч қан-
дай аҳамиятга эга эмас. Уларнинг қалбига эл дарди, ВАТАН 
дарди сиғмайди.

Юқоридаги гапларга ҳаётда мисоллар жуда кўп. Барчасида 
инсон онгидаги ўй-хаёлларнинг келажак наслларга таъсири 
намоёндир. Сизга баъзиларини мисол қилиб келтираман.

Бундан қирқ йиллар олдин туманимиздаги шифохонада 
номи машҳур бир шифокор ишларди. Яхши мутахассис эди. 
Қабулига одамлар кўп келарди. Лекин бир нуқсони бор эди: 
иши тушган одамга “бизга атаганингиз борми?” деб турарди. 
Бугун ўша одамнинг бир фарзанди бор. Кўринишидан туп-
па-тузук. Бироқ ҳеч қаерда ишламайди. Корхоналарнинг дар-
возаларига бориб, ишга келаётган одамларнинг йўлини пой-
лайди. “Бизга атаганингиз борми, ака?” деб тиланчилик қи-
лади. Энди ўзингиз айтинг, шу боланинг нуқсони ўша врачнинг 
феъл-атворидан келиб чиқмаганми?

Икки тенгдошимиз бўларди. Шу одамлар кўп шаҳвоний 
фильмларни кўришга ружу қўйиб қолдилар. Илмли одамлар 
бир неча маротаба насиҳат қилишди. Улар қулоқ солиш ўр-
нига ўзларининг йўлини тарғиб қиларди. Йиллар ўтди. Бола-
лар улғайди. Ўша тенгдошларимиздан бирининг қизи яхши 
одамларга келин бўлди. Лекин шу қиз хиёнаткор хотин бўлди. 
Уни йўлдан қайтаришга кўп уриндилар. Афсус... Иккинчиси-
нинг эса ёлғизгина ўғли бор эди. Шу бола, нима бўлди-ю, бир 
касалликка чалинди. Кўп ўтмай вафот этди. Оталарнинг касо-
фати болаларга урди. Шу тариқа ёмон ўй, ёмон фикр учун то-
вон тўланди.

Ёки бўлмаса, яна бир нарсани айтсам: қишлоқда бир аёл 
бўларди. Эрига кўп бевафоликлар қилди. Умри бўйи кўп ҳу-
нарлар кўрсатди. Эри жиловлай олмади, лекин унинг бутун 
қилмиш ларига сабр қилди шўрлик. Бугун ўша аёлнинг келини 
худди ўзидек бўлиб чиқди. Ана сизга – қайтар дунё!

Демак, ҳар бир қадамимиз учун жавоб беришимиз керак 
экан-да. Ҳар бир босган қадамимизнинг ажрини олаверар 
эканмиз. Аммо ниятларимиз, онгимиздан ўтган ўй-хаёллари-
миз учун келажагимиз жазоланиб қолиши ҳам мумкин экан. Ҳа-
ётдаги жуда улкан вазифамиз онгимизни, ниятимизни поклаш 
экан. Демакки, уч замон бизда, биз эса уч замонда зуҳур қилар 
эканмиз.

Собиржон ҲАКИМОВ

МЕН, БУ — МЕНГИНА 
ЭМАСМАН

ёки ҳамма нарсанинг жавоби бор...

ÌÈÐÇÎ £¤£ÎÍÁÎÉ 
ÊÈÌ Á¤ËÃÀÍ?

 Талъат ва 
Шуҳрат Абдухолиқ-
зодалар араб ти-
лини билмагани 

учун қўлёзмаларнинг салмоқли қис-
мини ўқий олмадилар.

Ёзувчининг неваралари қўлёзма-
ларнинг мазмуни билан танишолма-
салар ҳам, топилган чамадондаги ха-
зина — бобосининг бебаҳо мероси 
эканини англаб етадилар.

* * *
Ака-ука дастлаб нима қилишни 

билмай қолишди. Топилган материал-
ларни ҳар кимга кўрсатиш керак эмас 
эди. Чунки ҳужжатларнинг мазмуни 
номаълум, муаммолар пайдо бўлиши 
мумкин эди.

1997 йилнинг охирида душанбелик 
таниқли адабиётшунос олим, профес-
сор Расул Ҳодизода ўғли Фаридун би-
лан Самарқандга ташриф буюради. 
У Талъат Абдухолиқзоданинг оила-
сида меҳмон бўлади. Шунда Талъат 
ака олимга бобосининг меросини кўр-
сатади. Расул Ҳодизода ҳар бир даф-
тарни диққат билан ўқиб чиқади ва 
Фаридунга: “Бу “Намоз” романининг 
қўлёзмаси, бу ёзувлар эса “Эсдалик-
лар” асарига тегишли. Бошқа қўлёз-
маларда ўша давр учун янги бўлган 
жадидлик ҳаракати ҳақида қимматли 
маълумотлар бор”, — дейди.

Кейин эса уй эгасига юзланиб: “Бу 
асарлар бугун ҳам ўз аҳамиятини 
йўқотмаган. Уларни кирилл алифбо-
сига ўгириб, тезроқ чоп этиш керак”, 
— деб таъкидлайди.

Кўп ўтмай Душанбедаги “Гули му-
род” журналида профессор Расул 
Ҳодизоданинг Мирзо Қўқонбой Аб-
духолиқзода ҳаёти ва адабий меро-
сига бағишланган мақоласи эълон қи-
линди. Нашр туфайли ўқувчилар илк 
бор ХХ асрнинг биринчи ярмида Са-
марқандда Садриддин Айний, Маҳ-
мудхўжа Беҳбудий, Ҳожи Муин каби 
атоқли адиблар қаторида истеъдодли 
ёзувчи ва таржимон Мирзо Қўқонбой 
Абдухолиқзода ҳам яшаб ижод қилга-
нидан хабар топадилар.

Бу кутилмаган кашфиёт Талъат 
Абдухолиқзодада катта таассурот 
қолдирди. Унинг саъй-ҳаракати би-
лан самарқандлик шарқшунос олим-
лар Моҳира Бобоева ва Вафо На-
заровлар иштирокида “Духтари 
куҳистон” (“Тоғ қизи”) романи араб 
ёзувидан кирилл алифбосига, сўнг-
 ра ўзбек тилига таржима қилинди. 
Бу асар нашр этилгандан сўнг маъ-
рифатпарвар самарқандлик адиб 
ҳақида адабий жамоатчилик муҳим 
бир маълумотга эга бўлди.

* * *
Қўқонбой Абдухолиқзода (Абду-

холиқов) 1869 йил 10 сентябрда Са-
марқандда ҳунарманд оиласида 
туғилган. Эски мактабни тугатгач, 
мад расага ўқишга кириб, у ерда 2-3 
йил араб тилида ўқиган, лекин курсни 
тугатмай, чиқиб кетган. Ўша пайтда у 
19 ёшда эди.

1889 йилда Қўқонбой Абдухолиқ-
зода уйланади. Биринчи фарзанди 

туғилгунга қадар у хотинини Қўқондаги 
қариндошларига олиб борган экан. Шу 
туфайли уни Қўқонбой деб атаганлари 
эҳтимолдан холи эмас.

Қариндоши Мамадаминбой билан 
меҳмонга келган савдогар Хидир-най-
мон ўртасидаги бир келишмовчи-
лик туфайли тақдир тақозоси билан 
Қўқонбой Абдухолиқзода Москвага ке-
тади.

Тафсилоти қисқача шундай. Сав-
догар Хидир-наймон Мамадамин-
бойнинг эскирган костюми ҳақида 
менсимай гапиради ва унга молни 
бермайди. Жанжал муштлашувга ай-
ланади ва Хидир-наймон яраланади. 
Натижада Қўқонбойнинг қариндоши 
қамоқхонага тушади. Уни озод қилиш 
учун Мамадаминбойнинг оила аъзо-
лари пул йиғиб, Қўқонбойни Москвага 
бориб, ишни қайта кўриб чиқишга кўн-
дирадилар. Қўқонбойнинг пойтахтга 
етиб боришига икки ой вақт кетади.

Москвада Қўқонбой Николай пош-
шонинг жиянларидан бирининг уйида 
яшайди. У Москвада 2 йил — 1892 
йилдан 1894 йилгача бўлади. Қўқон-
бой ўз билими ва ўткир зеҳни билан 
суд ҳукмининг ўзгаришига эришади 
ва ўз қатъияти билан чор империяси 
амалдорларини мағлуб этиб, қарин-
дошининг қамоқдан озод этилгани 
ҳақидаги ҳужжатни Самарқандга олиб 
келади.

* * *
1925 йилда Тожикистон Республи-

каси ташкил этилгандан сўнг Қўқон-
бой Абдухолиқзода таржимон сифа-
тида Тожикистон давлат нашриёти — 
“Тожгосиздат” хизматига кирди.

1930 йилда у сохта айбловлар би-
лан қамоққа ташланади. Аммо 49 кун-
дан кейин у озодликка чиқади. Бу давр-
 да Қўқонбой Абдухолиқзода бадиий 
ижод ва таржима билан фаол шуғул-
ланган. Биология ва кимё дарсликла-
рини рус тилидан тожик тилига тар-
жима қилган, биринчи русча-тожикча 
луғатлардан бирини яратган эди.

1936 йилда Қўқонбой Абдухолиқ-
зода Жиззах қўзғолони ва унинг ишти-
рокчиларидан бири — жажжи бола 
тақдири ҳақида ҳикоя қилувчи “На-
моз” романини ёзиб тугатди. Ушбу ро-
маннинг бир қисми “Таджикская лите-
ратура” — “Тожик адабиёти” журна-
лида чоп этилган. Роман Ўрта Осиё 
халқлари адабиётида бу жанрдаги би-
ринчи асарлардан бўлганди.

Муаллиф Намозни шахсан 1899 
йили Даҳбедда қози қароргоҳида кўр-
ган. У ўша пайтда қози билан бирга 
хизмат қилаётган эди.

Қўқонбой Абдухолиқзода ҳам На-
мознинг ёлғон айблар билан айбла-
ниб, Сибирга сургун қилинганини 
биларди. Намоз ҳибсда бўлганида 
камерадошлари билан 250 метр узун-
ликдаги яширин туннель қазиб, у 
орқали 53 нафар маҳбус, жумладан, 3 
нафар россиялик қочиб кетади.

Кейин Намоз бойларни талон-то-
рож қилиб, ўлжани камбағалларга 
тарқата бошлади. Бойларга босқин 
уюштиргани учун Самарқанд тумани 
ҳокимининг ўринбосари уни таъқиб 

қилиб, Чашмаи Об қишлоғида ҳибсга 
олмоқчи бўлган, бироқ у яна қочиб ке-
тишга муваффақ бўлади.

Ёзувчи Намоз тақдирига оид бошқа 
реал фактларни ҳам биларди. Маса-
лан, у камбағалларни эмас, фақат 
бой одамларни талон-торож қилган. 
Ўлимидан кейин меросхўрларига ҳеч 
нарса қолдирмайди.

Агар унинг ҳаётига оид барча факт-
лар ўрганилса, Намозни ўз даврининг 
илк қаҳрамонларидан бири, келажак-
даги воқеаларнинг хабарчиси деб ҳи-
соблаш мумкин. Аммо бу вақтда инқи-
лоб учун объектив шарт-шароитлар 
ҳали пишиб улгурмаган эди ва Намоз 
ўз ҳаракатларининг айнан мана шу 
жиҳатдан аҳамиятини англамас эди.

* * *
Мирзо Қўқонбой Абдухолиқзода-

нинг иккинчи асари “Тоғ қизи” романи-
дир.

Абдухолиқзода бу икки романдан 
ташқари “Истаджон” ва “Қамчисидан 
қон томади” номли иккита қисса ҳам 
ёзган. Уларда эски усул бўйича таъ-
лимнинг яроқсизлиги тасвирланади. 

1940 йилда Қўқонбой Абдухолиқ-
зода СССР Ёзувчилар уюшмасига 
аъзо бўлади.

Унинг аксарият асарлари нашр эти-
лишига Иккинчи жаҳон уруши тўсқин-
лик қилди. Қўқонбой Абдухолиқзода-
нинг барча асарлари тарихий бўлиб, 
улардаги воқеалар рус инқилобидан 
олдинги даврга бориб тақалади.

Қўқонбойдан қолган саноқли ҳуж-
жатлар орасида унинг чор қўшинининг 
ҳарбий кийимида, чопон ва миллий 
либосда тушган турли суратлари бор. 
Баъзиларида у оиласи билан суратга 
тушган.

Адибнинг шахсий архивида унинг 
“Намоз”, “Тоғ қизи” романларининг 
қўлёзмалари, “Жиззах қўзғолони”, 
“Эсдаликлар” тарихий асарлари, хо-
тиралар, “Қамчисидан қон томади” ва 
“Истаджон” қиссалари ҳамда луғат-
лар ва муаллиф томонидан таржима 
қилинган айрим дарсликлар сақланиб 
қолган.

У умрининг сўнгги йилларини Анна 
Карповна деган рус аёли билан Са-
марқанднинг марказида жойлашган, 
шу кунгача сақланиб қолган уйда ўт-
казади. Қўқонбой Абдухолиқзода 1948 
йилда вафот этган.

 * * *
...Бир сўз билан айтганда, кўҳна 

Самарқандда ижод қилган ёзувчи ва 
таржимон Мирзо Қўқонбой Абдухолиқ-
зода ўтмишдаги адабий анъаналарни 
асраб-авайлаш ва давом эттиришга 
муносиб ҳисса қўшган ёрқин намоян-
далардан бири бўлган.

Шу муносабат билан Мирзо Қўқон-
бойнинг Марказий Осиё адабиёти ва 
ижтимоий тафаккури тарихидаги ўрни 
ва аҳамиятини ўрганиш, унинг миллий 
зиёлилар шаклланишига қўшган ҳис-
сасини баҳолаш замонавий адабиёт-
шуносликнинг долзарб масалалари-
дан бири.

Ёрмамат РУСТАМОВ

Аҳолиси бир миллионни қоралаб 
бораётган Сирдарё вилоятида босма 
оммавий ахборот воситалари жадаллик 
билан ўқирманлар сонига тескари 
пропорционал тарзда ўсиб бораяпти. 
Бу ҳодисани аниқ мисоллар ёрдамида 
таҳлил қилиб кўрайлик. Вилоят Ахборот 
ва оммавий коммуникациялар бошқармаси 
тақдим этган маълумотномага таянадиган 
бўлсак, айни пайтда 4 та туман ва 
шаҳар ҳокимликларининг газеталари 
чиқмаяпти. Булар сирасига вилоятнинг 
энг аҳолиси кўп Боёвут ва унга қўшни 
Ховос туманлари, Гулистон ҳамда 
Янгиер шаҳарлари киради. Ушбу ҳудудий 
бирликлардан бирининг раҳбари Дилфуза 
Уралова Сенатор ҳисобланади.

Газетани ҳақли равишда маънавият ва маъ-
рифат минбари, дейишади. Афсус-надомат-
лар бўлсинки, ушбу туман-шаҳарларнинг раҳ-
барлари ҳозирча маънавият ва маърифат 
минбарининг зарурлигини англаб етмаяпти-
лар. Энг қизиғи, мазкур туман ва шаҳарларда 
вақтли нашрлар ойлаб, ярим йиллаб чиқмаёт-
ганига вилоят Ахборот ва оммавий коммуни-
кациялар бошқармаси панжа орасидан қараб 
келмоқда. Аслида амалдаги қонунларимизда 
вақтли нашрлар 6 ой чиқмаса, ёпилиши керак. 
Газеталар сони қисқариб кетса, бошларида 
калтак синишини билган бошқарма юқорига 
сохта маълумотлар йўллаб, кўзбўямачилик қи-
лишдан бошқасига ярамаяпти чоғи.

Айни пайтда чоп этилаётган газеталарнинг 
аксарида даврийлик қўпол тарзда бузилмоқда. 
Ширин шаҳри ҳамда Сардоба, Сайхунобод, 
Оқолтин туманларининг “Ширин садоси”, “Ша-
рафли йўл”, “Янги ҳаёт”, “Оқолтин овози” газе-
талари 15 кунда бир марта чиқиши белгилан-
гани ҳолда бир, икки, ҳатто олти ойда аранг 
дунё юзини кўраётганини қандай тушуниш 
мумкин?! Буларни энди газета дейишга ҳам ти-
линг бормайди. Қолаверса, мазкур нашрлар-
нинг адади ҳам ҳаминқадар — атиги 50 нусха-
дан 270 нусхагачани ташкил қилади. Мулоҳаза 
учун бир факт: вилоятнинг бош нашрлари — 
“Янги Сирдарё”, “Новая Сырдарья” ҳамда ту-
ман-шаҳар газеталари барчасининг ададла-
рини қўшиб ҳисоблаганда, вилоятда чоп эти-
лаётган газеталар сони жами 6225 нусхани 
ташкил этмоқда. Бу ўқирманларни маънавият 
чашмасидан ошқошиқ билан суғоришдек гап.

Тўғри, ҳозир мажбурий обунага барҳам бе-
рилган. Бироқ ҳудудлардаги маҳаллалар, таъ-
лим муассасалари, корхоналарнинг (макта-
бгача таълим ташкилотлари, умумтаълим 
мактаблари, коллеж ва техникумлар) кутуб-
хоналарига жойларда чоп этилаётган маҳал-
лий нашрлардан 1-2 нусхадан обуна уюшти-
рилган тақдирда ҳам газеталар адади анчаги-
нани ташкил этган бўларди. Лекин маҳаллий 
раҳбарлар аҳолининг маънавий-мафкуравий 
иммунитетини оширадиган бундай муҳим тад-
бирга панжа орасидан қарашмоқда. Пировар-
дида ўқирмани йўқ маҳаллий нашрлар аста-се-
кин йўқолиб кетяпти.

Кулгили бир ҳолат: “ойнаи жаҳон”да на-
мойиш қилинадиган ҳалиги машҳур Жўра 
Ҳамдам ҳақидаги интермедия бор-ку: “Тўй-

ма-тўй юрадиган машшоқчидан: “Қўшиғингиз-
нинг куйини, сўзини ким ёзган?” дея мухбир 
сўраганда, у фахр билан: “Жўра Ҳамдам сўзи 
ва мусиқаси, ижро этади: Жўра Ҳамдам!” де-
йди. Юқорида номлари келтирилган нашр-
ларда фаолият олиб бораётган муҳаррирлар 
газетанинг сўнгги саҳифасига семиз ҳарф-
ларда “Бош муҳаррир” дея имзо чекишмоқда. 
Бутун бошли газетани бир ўзи — ҳам муҳар-
рир, ҳам масъул котиб, ҳам мухбир, ҳам сурат-
каш, ҳам мусаҳҳиҳ бўлиб — ойда, ярим йилда 
бир чиқариб қўйиб, бош муҳаррирликни даъво 

қилишмоқда. Нима қилсин: осмон йироқ, ер 
қаттиқ; маблағ бўлмагандан кейин штат жадва-
лини тўлдириб бўладими?!

Газета чиқариш ва уни қўллаб-қувват-
лаш осон юмуш эмас. Бурноғи йили Янгиер 
шаҳрига янги ҳоким этиб тайинланган Отабек 
Носиров енг шимариб, анчадан буён фалажла-

ниб ётган шаҳар газетасини оёққа турғизмоқчи 
бўлди. Фақат 67 ёшли “Янгиер тонги” газетаси 
номини ўзгартириб, “Янгиер ҳаёти” номи би-
лан чиқара бошлади (айтишларича, аввалги 
газетанинг солиқдан қарзлари болалаб кетган 
экан. Янги ҳоким маблағ чиқаргиси келмади). 
Ана шу тариқа бир вақтлар чўлқуварларнинг 
севимли нашри бўлган газетанинг номи тарих 
саҳифаларига итқитилди. Халқимизнинг се-
вимли шоираси Ҳалима Худойбердиеванинг 
илк машқлари мана шу газетада дунё юзини 
кўрган. Бироқ Носиров “кашф қилган” газета-

нинг куни битган экан. Бир ёшга тўлар-тўлмас 
фаолиятини тўхтатди. Эл оғзида: “Ҳоким таъ-
сис этган газетанинг умри қисқа экан”, деган 
гап қолди, холос.

Мана бу воқеа эса юқорида зикр этилган 
фактнинг бутунлай тескарисидир. Мирзао-
бод тумани ҳокимлиги муассислигида биной-

идек чоп этиб турилган “Мирзаобод” газетаси 
янги ҳоким Сарварбек Султоновнинг 2024 йил 
29 мартдаги қарори билан тўхтатилди. Ўр-
нига янги газета — “Янги Мирзаобод” газета-
сининг нашр қилинишига оқ фотиҳа берилди. 
Ваҳоланки, “Мирзаобод” газетаси Олий Маж-
лис ҳузуридаги жамоат фонди танловида қат-
нашиб, уч марта грант маблағи ютиб олган. 
Мазкур маблағ ҳисобига газета бош муҳар-
рири Анорбой Норқулов 18 июнь куни “Мирза-
обод”нинг янги сонини чиқарди. Унинг охирги 
саҳифасида кўринарли ҳарфларда: “Муассис: 

Мирзаобод туман ҳокимлиги” деб ёзиб қўйил-
ган. Ана шу тариқа туманда қўшгазетачилик 
ҳолати вужудга келди. Норқуловнинг шаҳодат 
беришича, ҳокимлик у муҳаррирлик қилаётган 
газетанинг ёпилганлиги ҳақидаги қарор нусха-
сини ҳалигача тақдим этмаган. Туман ҳокими 
имзо чеккан юқорида номи зикр этилган қарор-
нинг 2-бандида: “Туман ҳокимлиги муассисли-
гидаги “Мирзаобод” газетаси фаолияти тўхта-
тилсин ҳамда “Китоб ва матбуот хизмати” МЧЖ 
муассисликларида “Янги Мирзаобод” газетаси 
таҳририяти (кейинги ўринларда таҳририят деб 
юритилади) ташкил этилсин”, деб ёзиб қўйил-
ган (қарор матни қандай битилган бўлса, шун-
дай берилмоқда).

Бироқ қарор бандларида бундай кескин тўх-
тамга келинишининг сабаблари изоҳланма-
ган. Нега чиқиб турган газета ёпилаяпти? Ёки 
муҳаррир ўз вазифасини эплай олмадими? 
Нашрда ёритилаётган мақолалар давр тала-
бига жавоб бермаяптими? Ёки газетанинг эски 
номи муассисга ёқмаяптими? Жавоб йўқ.

Мазкур масалага ойдинлик киритиш учун 
Мирзаобод тумани ҳокимлигига бордик. Ҳо-
кимнинг ёшлар сиёсати, ижтимоий ривожлан-
тириш ва маънавий-маърифий ишлар бўйича 
ўринбосари Сирожиддин Кенжаев билан уч-
рашиб, аксар саволларимизга жавоб ололма-
дик. “Нега чиқиб турган газетани тугатиб, янги 
газета ташкил қилдиларингиз?” деган саволи-
мизга туман расмийси: “Бу ҳокимимизнинг та-
шаббуси” дейишдан нарига ўтолмади. “Янги 
газета “Мирзаобод” газетасининг вориси бў-
либ қоладими?” деган саволимиз ҳам жавоб-
сиз қолди (масалан, “Янги Сирдарё” газетаси-
нинг барча сонлари бош саҳифасига “Газета 
1963 йил 1 июндан “Сирдарё ҳақиқати” номи 
билан чиқа бошлаган” деган ёзув қўйилади). 
“Янги Мирзаобод”нинг дунё юзини кўрган икки 
сонида ҳам бундай ёзув йўқ.

Зеро, “Мирзаобод” газетасининг чоп этила 
бошлаганига келаси йили 30 йил тўлади. Де-
мак, “Янги Мирзаобод” — янги дунёга келган 
нашр. Ишни нолдан бошлайди. Шу билан ту-
ман газетасининг 30 йиллик тарихи архивга 
топширилади.

“Янги Мирзаобод”нинг охирги саҳифасида 
вақтли нашр “Маънавий олам” таҳририяти 
компьютер марказида териб саҳифаланга-
нига кўзимиз тушиб, мазкур газета бош муҳар-
рири Муроджон Ҳайитовга сим қоқдик. “Бун-
дан кейин Мирзаобод тумани муассислигидаги 
газета сизларнинг қўлловингизда чоп этила-
дими?” деган саволимизга:

— Мирзаободнинг нон-тузини еб катта бўл-
ганлигим учун “Янги Мирзаобод”нинг иккита 
сонини тайёрлашга ёрдам бердим. Бу ёғига 
энди улар ўзларининг аравасини ўзлари тор-
тади, — деган гапни қилди.

Сўнгра газетанинг бош муҳаррири Ғани-
шер Маматқулов билан боғландик. У ҳали бош 
муҳаррирликка тасдиқланмаган экан. Вақтинча 
вазифасини бажарувчи экан. Бироқ ҳар икки 
газетага гажакдор қилиб “бош муҳаррир” дея 
имзо чекибдилар. Боз устига, биродаримиз 
айни пайтда “Маънавий олам” газетасида ма-
съул котиб вазифасини ҳам бажармоқда. Бо-
шқа саволларимизга туман ҳокимлигида раҳ-
барлар билан юзма-юз ўтирганда жавоб бери-
шини айтиб, гўшакни қўйиб қўйди.

“Янги Мирзаобод”нинг икки сонини ва-
рақлаб, вилоят ва республика ҳаётига кенг 
ўрин берилганлигига амин бўлдик. Бир неча ма-
териаллар “Маънавий олам”дан кўчиб ўтибди. 
Аксар мақолалар турли сайт ва каналлардан 
кўчириб олинибди. Янги нашрдан дайжест га-
зетанинг ҳиди келмоқда. Энг ташвишлиси, га-
зеталар фаолиятини тўхтатиш, янгисини таш-
кил этиш ёхуд номини ўзгартириш оддий ҳолга 
айланиб бораётир. Ваҳоланки, ҳар газетанинг 
ўз тарихи, бугуни, эртаси бор. Чунки бу ном-
лар остида тарих, устоз журналистларнинг ма-
шаққатли меҳнатлари ётибди. Масалан, жой-
ларга сафарга чиқсак, муштарийлар ҳали-ҳа-
мон: “Сирдарё ҳақиқати”дан келдингизми?”, 
дея мурожаат қилишади.

Биз ушбу мақоламизда, асосан, Сирдарё 
вилоятидаги ҳокимликлар муассислигидаги га-
зеталар ҳақида баҳоли қудрат фикр юритдик. 
Биз келтирган фактларнинг ўзиёқ вилоятда 
шаҳар-туман ҳокимликлари муассислик қила-
ётган газеталарнинг иши ҳаминқадарлигидан 
дарак беради.

Муҳтарам Президентимизнинг куни кеча 
Матбуот ва оммавий ахборот воситалари хо-
димларига йўллаган табрикларида эса мат-
буот ва журналист меҳнатига жуда катта эъ-
тибор, баҳо берилди, жамиятда миллий кон-
тентни янада юксалтириш, журналист ишини 
мудофаа ва миллий хавфсизлик масаласи би-
лан тенглаштирилганини эшитиб, матбуотда 
ўқиб, ҳар биримизнинг қалбимизда ғурур ва 
масъулият ҳисси янада ошди.

Аммо минг афсуски, Сирдарё вилоятидаги 
қатор ҳокимликлар матбуотни ортиқча юк деб 
билаётган, кераксиз соҳа деб ўйлашаётганига 
нима дейсиз?!

Муҳаммадали АҲМАД,
Ўзбекистон Журналистлар

 уюшмаси аъзоси.

ТАНҚИД, ТАҲЛИЛ

МАТБУОТ ОРТИҚЧА ЮКМАТБУОТ ОРТИҚЧА ЮК 
Á¤ËßÏÒÈÌÈ?

Ҳусан СОДИҚОВ чизган карикатура.

РАССОМ ХАНДАСИ

Ҳали университетга кирмаган бўлсам-да, 
тасвирга олиш жараёнларини ўрганиш учун 
телевидениега кўп бораман. Журналист 
сифатида ишлаш учун бу тажриба, албатта, 
муҳим деб ҳисоблайман. Ўрганаётганларим 
келажак учун фойдали, лекин баъзи 
тарафлари менда салбий таассурот 
қолдирди. 

Негадир телекўрсатувларимизда кундан-кунга 
сунъийлик ошиб бораётгандай. Бу телетомоша-
бин учун ҳар доим ҳам сезилмаслиги мумкин, би-
роқ экран ортидагилар бу ҳолатни билишади-ку. 
Мисол учун, кўрсатув тугаганидан сўнг, оператор-
лар биздан яна кулиб туришимизни ва шу кадр-
ларни ҳам алоҳида тасвирга олиб, дастур ичига 
қўшиб юборишларини кўп айтишади. Лекин ана 
шу кўрсатувнинг ўзида ҳам кулиб гапириш мум-
кин-ку. Ёки қарсак чалиш керак бўлган айрим ка-
дрларда айнан ўша қарсак саҳнаси учун ҳам қан-
чадир вақт сарфланади.

Мени ранжитган энг ачинарли ҳолатлардан 
бири шундай: бирон-бир репортаж тайёрлаш жа-
раёнида интервью берадиган ҳар бир кишига 
оператор ёки репортёр томонидан нутқ тайёр-
лаб берилади. Интервью бермоқчи бўлган киши 
мана шу гапларни ўзи айта олмайдими? Ме-
нимча, жараён ҳақида ўзининг фикрини айтиш 
кўпчиликнинг қўлидан келади. 

21 март куни Сирдарё вилоятида Наврўз бай-
рами катта шодиёна сифатида нишонланди. Та-
биийки, ушбу тантана ҳам телевидениеда ёри-
тиб борилди. Дастурни тайёрлаш жараёнида бир 
журналист опамиз 4-5 ёш атрофидаги қизчадан 
интервью олаётганига кўзим тушди. Ижодий жа-
моа қизчадан байрам таассуротларини айтишни 
илтимос қилди. Қизча эндигина тўлиб-тошиб га-
пираётган эди ҳамки, уни тўхтатиб қўйиб, адабий 
сўзлар билан нималар дейишини тушунтириб, 
ёдлатиб қўйишди. Бу жараённи кўриб, яна кай-
фиятим бузилди. Катта одамлар ўргатган сунъий 
сўзлардан кўра, қизалоқ тилидан олинган са-
мимий тилаклар афзалроқ эмасми? Қизчанинг 
иштиёқини сўндириб байрам таассуротларини 
эшитишдан халқимизга ҳам, телевидениега ҳам, 
қизчага ҳам фойда йўқ-ку.

Хулласи калом, теледастурларда ясамалик-
дан қочиш вақти аллақачон келган. Унинг ўрнига 
самимий, табиий кадрлар билан кўрсатувларни 
бойитиш барча учун янада қизиқарлироқ бўлади, 
менимча.

Зуҳра ТОЖИБОЕВА.
Гулистон шаҳри

СУНЪИЙЛИК 
НЕГА КЕРАК?Ўша пайтга келиб пар-

тия нашри — “Миллий тикла-
ниш” газетаси оғир иқтисодий 
аҳволга тушиб қолганидан 

хабардор эдим. “Сиз учун катта маошим ва иссиқ 
ўрнимни ташлаб ўтаман, бир шартим бор, фақат 
бош муҳаррир бўлсамгина ўтаман у ишга”, дедим. 
“Ўзи бош муҳаррирликка таклиф қилиб келганман”, 
деди. 

Эртаси куни Хуршид ака яна келиб Олий Маж-
лис Қонунчилик палатасида партия раиси Иброҳим 
Ғафуров билан учраштирди. “Газетанинг учта со-
нига “нашр учун масъул” деб имзо қўясиз, кейин 
бош муҳаррир бўласиз”, дейишди. Рози бўлиб иш 
бошладим. Аввалдан Хуршид акани билардим, 
аммо партия нашрида ишлаб, у кишидан катта са-
боқ олдим. Газета ходимлари икки йил ойлик мао-
шини, беш йиллик қалам ҳақини олишмаган экан. 
Бир ойда ҳамма қарзларни уздик. Газета мунта-
зам чиқа бошлади... Мақтанишга ўтмасин, аммо 
мен саксонинчи йилларнинг охиридаёқ Ўзбекис-
тонда чиқадиган газеталарга рекламани олиб кир-
ган журналистлардан бири эдим. Реклама ва ти-
жорат мақолалари орқали “Ўзбекистон овози”, 
“Қишлоқ ҳаёти”, “Адолат” каби газеталар иқтисо-
диётини кўтаришдаги катта тажрибам бу ерда ҳам 
қўл келди.

Хуллас, Хуршид аканинг ишончини оқладим, 
уялтириб қўймадим. Олий Мажлисда ҳафтада бир 
марта партия фракцияси йиғилиши бўларди. Га-
зета хусусида гап кетса, Иброҳим Ғафуров: “Дилму-
родни бизга худо етказди” деб кўнглимни кўтарарди. 
“Миллий тикланиш” саҳифаларини илму маърифат, 
маънавият чашмалари билан бойитиш, аждодла-
римиздан қолган миллий қадриятларга хиёнат қил-
май авлодларга етказиш, ёшларни она Ватанга са-
доқат руҳида камол топтириш учун ҳаракат қилган-
миз. Устоз муаллимлар, олиму зиёлилар, соҳиби 
қаламлар, ҳофизу мусаввирларнинг сермашаққат 
хизматларига холисанлилло баҳо бериш мақса-
дида қалам тебратганимдан бағоят шукур қиламан, 
ўзимни бахтиёр ҳис қиламан. Англаб етдимки, устоз 
деб Хуршид аканинг этагидан тутиб тўғри қилган 
эканман. Партия пиллапояларида замона аллома-
лари Иброҳим Ғафуров, Ўткир Ҳошимов, Қаландар 
Абдураҳмонов каби бир қанча забардаст ижодкор 
ва олимлар билан маслакдош бўлдим. Улар би-
лан давраларда бирга ўтирдик, сафарларга чиқдик, 
сайловларда қатнашдик. “Миллий тикланиш” пар-
тиямизнинг қувончли кунларида бирга байрамлар 
қилиб қувондик. Маслакдош партиядошларимиз 
дардларига шерик бўлишни ҳам Хуршид акадан 
ўргандик. Хуршид Дўстмуҳаммедов партияга раис 
бўлганда “Миллий тикланиш”чилар аъзолари сони 
ҳам, газетамиз адади ҳам ортди.

Бир катта йиғинда Ўзбекистон Қаҳрамони, ада-
биётшунослар дарғаси шундай лутф қилганди: 
“Хуршид ўз номига монанд қуёш каби нур сочиб 
ҳаммага нафи тегадиган адиб”.

Иброҳим Ғафуров билан Хуршид Дўстмуҳам-
мад ораларидаги ижодий ва дўстона муносабат-
ларнинг ўзи бутун бошли китоб саҳифаларига сиғ-
майди. Улар бор жойда илм бор, маърифат бор, 
ҳикмат булоғи бор. Тақдирнинг менга берган неъ-
матига беадад шукурки, Ватанига, миллатига, ада-
биётига жон фидо қилган фозил инсонлар давра-
сидаман. Бундай кунларга етганлар бор, етмаган-
лар бор. 

Бир неча йил аввал болажонларимизнинг се-
вимли шоири Турсунбой Адашбоевнинг хотира ке-
чаларини ўтказиш муносабати билан Аҳмаджон 
Мелибоев, Ғайрат Мажид, Зуҳриддин Исомид-
динов, Анвар Обиджон, Эркин Малик ва бошқа 
ижодкорлар билан Ўш шаҳрига боргандик. Тад-
бир давомида Турсунбой аканинг қадрдони шайх 
Аловиддин Мансур билан яқиндан танишиш бах-
тига муяссар бўлдим. Ўшанда раҳматли Аловид-
дин Мансур Хуршид Дўсмуҳаммад билан илм йў-
лидаги савобли ҳамкорлигини шундай эслаб: “Мў-
минларни ҳақ йўлига хидоят қилувчи илоҳий нур 
— Қуръони каримни ўзбек тилига таржима қи-
лишда Хуршид Дўстмуҳаммад, Анвар қори Тур-
сунов, журнал саҳифаларида чоп этилишида эса 
Ўткир Ҳошимовнинг хизматларини эътироф этиб, 
уларни алломалар деб таъриф берганди. Яна бир 
гувоҳи бўлганим Анвар қори Турсунов ҳам Хуршид 
Дўстмуҳаммадни устоз деб биларди. Анвар қори 
Турсунов (Аллоҳ раҳмат қилган бўлсин, ҳазрат Ан-
вар қорини, бугун у зот орамизда йўқ) Хуршид ака 
иштирок этаётган маърака-издиҳомларда амри 
маъруф қилишдан олдин ундан изн сўраб, кейин 
сўз бошлар эди.

Хуршид ака билан қачон кўришсак, мендан: 
“Шуҳратжон яхшими?” деб сўрайди. Устоз ҳақида 
мақола ёзаётганимни билгач, Шуҳрат Жабборов 
хурсанд бўлиб бир варақ қоғозга ушбу дил сўз-
ларини ёзиб берди: “Хуршид Дўстмуҳаммад мак-
табининг ўқувчиси бўлгим келади. Унинг Ўзбекис-
тон журналистикасида ўз мактаби бор. Борни бор, 
йўқни йўқ дея олишга қодир бўлган кам сонли 
муҳаррирлардан бири. Юзи қанчалик нурли бўлса, 
сўзи шунчалик ҳузурли. Бир инсонда шунчалар кўп 
одамийлик хислатларининг жамланиши — Ярат-
ганнинг ноёб ҳодисаси”.

Устозимизнинг яна бир фазилати — бошингга 
иш тушганида қўлини узата олишидир. Ҳаёт йўл-
ларида отинг қоқилганида, ҳамма ҳам елкасини 
тутавермас экан. Мен ҳам хом сут эмган банда-
ларнинг бириман. Ҳаёт йўлларида билиб-билмай 
қадам босганим бор. Шундай пайтда кўплаб ҳам-

касб дўстларимиз юз буриб кетганида ҳам Хуршид 
Дўстмуҳаммад дўст бўлиб қолаверган.

Ҳақиқатан, устознинг фавқулодда мард ва жа-
сурлигига кўп гувоҳ бўлганман. Ўзбекистон Рес-
публикаси “Миллий тикланиш” партияси Марка-
зий кенгаши раиси сифатида номзоди Республика 
Олий Мажлиси депутатлигига Сирдарё вилояти-
дан қўйилганида камина ҳам унинг ишончли ва-
киллари қаторида учрашувларда иштирок этган-
ман. Сайловолди учрашувлари кетаётган кун-
лари қўнғироқ қилиб қолди. “Нозик меҳмонларим 
бор, эртага Сирдарёга учрашувга олиб бориб кела 
оласизми? Бензини мендан”, деб илтимос қилди. 
Камтарликни қаранг, агар ихтиёр этса, ўнта ма-
шина тайёр турадиган даври келган замонда ҳам, 
ҳатто шогирдларига иш буюришга истиҳола қила-
диган биринчи раҳбарлар жуда кам учрайди.

Тонг саҳарлаб субҳидам чоғи Хуршид ака би-
лан аввал Усмон Азимнинг уйига бориб у кишини 
олдик, кейин Космонавтлар майдони яқинидан Ҳа-
лима опа Худойбердиевани олиб, Сирдарёга жўна-
дик. Ўшанда Ҳалима опа юрт катталари “қаҳри”га 
учраб, еру кўкка сиғмай, бошида қора булутлар 
кезиб юрган қалтис пайтлар эди. Раҳматли Ҳа-
лима опа Боёвут тумани ва Янгиер шаҳридаги 
сайловчилар ҳузурида шеърлар ўқиганди. У давр-
лар бошқача эди. Бир имо-ишора билан партия-
лар тугатилиб, газеталар ёпилиб кетиши ҳам ҳеч 
гап эмасди. Хуршид ака Ҳалима опани учрашувга 
олиб бормаса ҳам депутатликка ўтиши мумкин 
эди. Бироқ, адолат ва ҳақиқат куйчиси бўлган шо-
ирамиз ёлғизланиб қолганида, унга меҳр қўлини 
узатиб, шеърхонлар даврасига олиб боришдек са-
воб ишни Хуршид Дўстмуҳаммад қила олган эди.

Таниқли олим, Ўзбекистонда хизмат кўрсатган 
маданият ходими Зуҳриддин Исомиддинов Хуршид 
Дўстмуҳаммад “Hurriyat” газетасида бош муҳаррир 
бўлган пайтдаги воқеани шундай эслайди: “Бундан 
йигирма беш йил аввал олий ўқув юртларига ки-
риш тест саволлари шошилинч, пала-партиш ту-
зилганлиги ҳақида танқидий мақола тайёрладим.

“Тест саволлари: уч танқидий мулоҳаза” деган 
сарлавҳа билан мақолам босилиб чиқди. Мақола 
нашр этилганига хурсанд бўлиб юрсам, “Ҳурри-
ят”нинг кейинги сонида биринчи саҳифада менинг 
фикрларимга қарши “Билмаганини сўраб ўрганган 
олим” сарлавҳали фельетон чиқди. Фельетонни 
ўқиб эсанкираб қолдим. Ноҳақ ёзилган фельетонга 
жавобан “Сўзки ҳақ бўлса” сарлавҳали мақола ёз-
дим. Бу сафар жиддийроқ ўрганиб, кўпроқ факт-
ларни топдим. Мақолани кўтариб бош муҳаррир 
Хуршид Дўстмуҳаммаднинг ҳузурига бордим. Фе-
льетон юқоридан топшириқ билан ёзилганлиги 
маълум бўлди. Энди бу “баҳс”ни тўхтатмасак бўл-
майди, деди у. Хуршид акага илтимос қилиб: “Ёз-

ганим газетада босилмаса ҳам ўзингиз бир ўқинг, 
ҳеч бўлмаса, бир киши ҳақ эканимни билсин”, деб 
мақолани қолдирдим. Орадан бир ҳафта ўтиб, ик-
кинчи мақолам ҳам “Hurriyat”да босилганини кўриб, 
қойил қолган эдим. Хуршид Дўстмуҳаммад ҳақиқат 
йўлида ўз манфаатини кейинги ўринга қўядиган, 
мард ва қўрқмас, адолатпарвар муҳаррир эканига 
амин бўлгандим”.

Шоир Муҳаммад Сиддиқ эса шундай ёзади: 
“2003-2004 йиллари “Миллий тикланиш” газета-
сида ишлаганман. Ўша пайтда газетага масъул 
раҳбар Дилмурод Қирғизбоев мени, Гулбаҳор Ор-
тиқхўжаева, Зумрад Ваҳобовани Тошкент шаҳрида 
доимий рўйхатда турмасак-да, ишга қабул қилиб, 
газетачилик сир-асрорини ўргатган. Бугунги ёшлар 
балки билмас, ишонмас, ахир яқин-яқингача Тош-
кентда доимий пропискаси бўлмаган юртдошлари-
миз деярли “жиноятчи” ҳисобланар, ишга олинмас, 
ишлаётганлар бўлса, минг хавотир билан яшар 
эдилар. Ҳатто ана шу прописка туфайли қанча 
кишилар ишдан бўшатиб юборилар эди.  Хуршид 
Дўстмуҳаммад партия раҳбарларидан бири бўл-
гани боис газета босиладиган кунлари таҳрири-
ятга келиб, саҳифадаги материалларни кўздан 
кечириб берарди. Пойтахтда доимий рўйхатдан 
ўтказиш мен учун деярли имконсиз эди. Энди қиш-
лоққа қайтиб кетаман, шекилли, деб юрган кун-
ларимда Хуршид Дўстмуҳаммад: “Нима муаммо-
ингиз бор?” деб сўраб қолди. Дилимдагини айт-
дим. Доимий рўйхатга қўйиш масаласида Тошкент 
шаҳар ҳокими номига хат ёзиб берди. Орадан бир 
ҳафта ўтиб, шаҳар ҳокимиятидан қўнғироқ қили-
шиб, оила аъзоларим билан Тошкент шаҳрига до-
имий рўйхатдан ўтказиш бўйича махсус комиссия-
нинг қарори чиққанини айтишди.

Ўшанда мендан ҳам кўпроқ Хуршид ака хурсанд 
бўлганди.

“Бу ёрдамимизни хеч ким билмай қўяверсин”, 
деган эди”.

Биз устознинг ўзбек адабиётидаги ўрни, 
залворли, бадиий жиҳатдан ўткир ва ранг-баранг 
асарлари  ёхуд  илмий салоҳияти тўғрисида ёзма-
дик. Фақат одамийлик хислатлари хусусида бир 
шингил сўз айтмоқчи бўлдик, холос. Чунки бу бо-
рада катта-кичик адабиётшунослар, машҳур олим-
лар томонидан кўп бора ёзилган, эътироф этилган. 
Менинг бўлса, Устознинг улуғ шахс, бугунимизнинг 
ҳақиқий жадидчиси эканлигидан қалбим фахр-иф-
тихорга тўлади,  шундай улуғ қалб соҳиби, эл сув 
ичган дарёлардек инсон билан замондош эканли-
гимдан фахрланаман. Зеро, Хуршид Дўстмуҳам-
мад кўп марта таъкидлаб айтганидек, тинчлик- 
омонликда, фаровонликда яшаш катта саодатдир. 

Дилмурод ҚИРҒИЗБОЕВ, 
Ўзбекистон Журналистлар уюшмаси аъзоси.

ҲАЗРАТИ ИНСОН ИБРАТИҲАЗРАТИ ИНСОН ИБРАТИ

Ўш... бу қадимий шаҳар ҳақидаги қимматли 
маълумотга илк бора шоҳ ва шоир Заҳириддин 
Муҳаммад Бобурнинг “Бобурнома”си орқали эга 
бўлганман. Ўшанда ҳали талаба эдим. Орадан 
20 йиллар вақт ўтдики, кўнгилда Сулаймон тоғ 
ҳаваси, унда ҳазрат Бобур қурдирган ҳужра 
ёди ғалаён кўтариб тураверди. Ўзбекистон халқ 
ёзувчиси Пиримқул Қодировнинг “Юлдузли 
тунлар” романини ўқиганимда, у асосида 
ишланган видеофильмни қайта-қайта томоша 
қилганимда, бу иштиёқ янада жонланаверарди. 
Ўшга йўли тушганлар ёки ўшлик биродарлар 
билан учрашиб қолгудек бўлсам, албатта, ўша 
ҳужра ҳақида қизиқиб сўрайверардим...

“Ҳар бир ишнинг омади — ўз вақти”, — дейди 
қозоқ шоири Абай. Дарҳақиқат, айни шундай 
экан!..

Бурама тоғ этакларида ғор шаклида ҳашаматли 
тарихий музей жойлашган. Турли осори атиқалар, 
туркий халқларнинг ўтмиши, тарихий илдизлари-
дан хабар берувчи экспонатлар чинакамига ибти-
доий одамлар яшаган муҳитга бошлаб боргандек 
бўлади кишини. Музей ёқалаб юқорига ўрлаган узун 
пиллапоядан Бобур мирзонинг қадимий ҳужраси то-
мон кўтариламиз. Собиқ шўро мафкурасининг но-
боп тамойиллари оқибатида XX асрнинг 60-йилла-
рида вайрон қилинган, кейинчалик фидойи халқнинг 
ташаббуси, саъй-ҳаракатлари ва меҳнати билан ўз 
ҳолича қайта тикланган чоғроққина ҳужра узоқдан 
кўзга ташланади. Юрак ҳапқиради. Аллақандай ҳис-
лар борлиғингни чулғаб олади. Ҳазрат Бобур ёдга 
тушади. Бу ҳаётнинг не-не синоатлари, заҳмату ма-
шаққатларини хўўўп тотган Бобур мирзо нега айнан 
шу манзилни танлаб, ҳужра қурди экан, деган ўй 
чарх уради мияда... Юксакликдан эса шаҳарнинг бу-
тун манзараси, бор таровати яққол кўриниб туради...

Ҳужра саранжом, атрофи озода, сокин... Дарахт-
лар бўй чўзган. Ён атрофга қўйилган ўриндиқларга 
ўтириб, Қуръон тиловат қиламиз, дуога қўл очамиз, 
гўё Бобур мирзо билан юзма-юз келгандай кўнгли-
миз чароғон бўлади, равшан тортади. Ҳужра ичка-
рисига фақат ибодат қилиш, аниқроғи, намоз ўқиб 
олиш учунгина киришга рухсат беришаркан... Қибла 
томонида меҳроби — саждагоҳи нақшинкор қилиб 
ишланган. Бошимни шукрона иқрори ила саждага 
қўйиб, озурда руҳимга ҳаловат тиларканман, ҳазрат 
Бобур шахсиятига, маънавий дунёсига бир қадар 
яқинлик ҳис этгандай бўлдим...

Дили, тили, дини бир 
биродарлар дийдорлашуви...

Тушдан сўнг университетда бизни жуда илиқ, са-
мимий, тантанавор руҳда қарши олишди. Кенг ва 
ёруғ зал профессор-ўқитувчилар, адабиёт ихлос-
мандлари, “Илҳом” адабий клуби аъзолари ва та-
лабалар билан лиқ тўлган. Катта электрон таблода 
Қирғиз Республикаси ва Ўзбекистонимиз байроғи-
нинг суратлари ёнма-ён турибди. Дўстона кайфият 
ҳукмрон!

Қирғиз Республикаси миллий-маданий маркази-
нинг жанубий ҳудуди ташаббуси билан ташкиллашти-
рилган анжуман иштирокчиларини университет рек-
тори, иқтисодиёт фанлари доктори, академик Муҳам-
маджон Мамасаидов қутлади. Дорилфунун раҳбари 
икки халқ, икки миллат, икки мамлакат ўртасида то-
бора ривожланиб бораётган сиёсий, ижтимоий, иқти-
содий алоқалар, уларнинг янгича қиёфаси, хусусан, 
бағрикенглик, очиқкўнгиллик, биродарлик туйғулари-
нинг ҳаётий ифодаси, энг аввало, икки давлат Прези-
дентларининг ўзаро мулоқотларида, қолаверса, мана 
бу каби ташрифу учрашувларда намоён бўлаётга-
нига алоҳида тўхталди. Университет ва Ўзбекистон 

Республикаси Фанлар академияси ўртасида илмий, 
маданий, маърифий соҳаларда яқиндан ҳамкорлик 
қилиш, жумладан, адабиётшунослик йўналишида ка-
дрлар тайёрлаш масаласида ўзаро амалий ишларни 
янада ривожлантириш лозимлиги ҳақида ўз мулоҳа-
заларини билдирди.

Тадбирда Ўзбекистон Республикасининг Ўш 
шаҳридаги Бош консуллиги масъул ходими Аъ-
замжон Абдурашидов ҳам иштирок этди. У кела-
жак авлод тарбиясида мумтоз адабиёт, хусусан, ўз-
бек адабиётининг беқиёс ўрни, миллатлараро тотув-
лик, дўстлик алоқаларини мустаҳкамлашда бадиий 
сўз дурдоналари қатида яширинган маъноларнинг 
алоҳида жиҳатларига тўхталди. Бу каби адабий, 
маърифий тадбирларнинг туркий халқлар бирлиги, 
янада жипслашуви ва тараққиёти учун ниҳоятда 
муҳим аҳамият касб этишини таъкидлади.

Адабиёт — кўнгил мулки, руҳ саодати! Адаби-
ётнинг тили инсоният тилидир. У инсонни ёвузлик-
дан, риёкорликдан, мунофиқликдан, адолатсизлик-
дан қайтаради, одамликнинг асл моҳияти, тириклик 
мазмуни, яшаш матлаби эзгулик, ўзаро тотувлик, 
меҳр-оқибат, муҳаббат, садоқат туйғуларига уй-
ғун эканини ўргатади, ёруғликка, некбинликка бо-
шлайди. Дунёда ҳеч бир куч сўз қудратига тенг ке-
лолмайди. Буюк мутафаккир шоир Алишер Навоий 
“Каъбаки оламнинг ўлуб қибласи, Қадри йўқ андоқки, 
кўнгул Каъбаси” дея инсон қадри, қалб улуғворлиги, 
самимияту ҳалимликни шарафлаганида сўз шукуҳи-
нинг беқиёс таъсир қувватини ҳам эътиборда тутган 
бўлса, не ажаб!..

Адабиёт тантанаси, сўз байрамига айланиб кет-
ган анжуман очиқ мулоқот, савол-жавоб, эркин суҳ-
бат руҳида кечди. Қардошларимизнинг ўзбек мумтоз 
адабиётига қизиқишу ихлосмандликларини кўриб 
қалбларимиз яйрагани рост!

“Илҳом” адабий клуби, 
дарсликлар ва ўзаро 

ҳамкорлик...
Педагогика фанлари номзодлари, доцентлар Рав-

шанбек Турсунов ва Саидакбар Махсумхонов, Ўш 
шаҳридаги ўзбек тили ва адабиёти ўқитувчилари-
нинг услубий бирлашмаси раисаси Илтифот Отахо-
нова, Муҳайёхон Холмирзаева, Малоҳат Пўлатхоно-

ва, Қосимжон Раҳмиев, шоира Умида Аҳмад сингари 
бир қанча адабиёт муаллимлари-ю ихлосмандлари 
ҳамда “Илҳом” адабий клуби ижодкорлари ва тала-
ба-ёшлар билан кечган қизғин мулоқот барчамизда 
ёрқин таассурот қолдирди. Анжумандан сўнг универ-
ситет ҳузуридаги “Билим Ордо” дарсликлар яратиш 

маркази томонидан мактаб ўқувчилари-ю универси-
тет талабалари учун нашрга тайёрланган ўзбек ти-
лидаги дарсликлар ва бу борада қилинаётган ишлар 
билан танишдик. Икки давлат олимларининг дарсли-
клар ишлаб чиқишга доир суҳбатлари ҳам, асосан, 
келажакдаги ҳамкорлик масалалари муҳокамасига 
бағишланди. Ҳурматли устозларимиз, профессор-
лар Боқижон Тўхлиев, Қозоқбой Йўлдошевларнинг 
қўшни Қирғиз Республикасидаги ўзбек мактаблари 
учун адабиёт дарсликлари яратишга қўшган ҳисса-
ларидан шу ерда хабардор бўлдик, қувондик!

Увайсий ва Барно
ёхуд қисматга айланган 

муҳаббат
Эртасига, яъни 18 май куни Ўш шаҳридаги 

Ҳамза номли ўрта мактабда яқиндагина Ўзбе-
кистонда Увайсий ижоди бўйича илмий изланиш 
олиб бориб, филология фанлари бўйича фал-
сафа доктори диссертациясини муваффақиятли 
ҳимоя қилган, дипломининг сиёҳи қуриб улгур-
маган адабиётшунос Барно Исоқова билан ижо-
дий учрашув белгиланган экан. Айтиш жоизки, 
бу тадбирдаги кўтаринки кайфият адабиётга 
ошуфта бир қалбнинг кечинмаларини ифода 
этган оддий адабий кечадан анчайин фарқ қи-
ларди. Кеча нафақат зоҳирий, балки ботиний 
туйғулар тараннумига айланди, десак янглиш-
маймиз. “Эсимда, — дейди Б.Исоқова биз билан 
ўз хотираларини ўртоқлашаркан, — ёшлигимда 
шинам, ораста кутубхоналардаги мумтоз адаби-
ётнинг энг сара асарлари териб қўйилган токча-
лар атрофида айланиб юрар ва негадир фақат 
Увайсий девонини қўлимга олардим. Ирфоний 
мазмундаги ғазалларини ўқиганимда, ўзимни 
ғоят таниш бир оламга ошно бўлаётгандек се-
зардим. Кейинчалик ўйлаб кўрсам, бу — ўзбек 
адабиёти, адабиётшунослиги ва Увайсий ижо-
дига бўлган дахлдорлик туйғуси экан”. Мактаб 
ҳовлисиданоқ байрамона шукуҳ, ўзаро ҳурмат 
ва эътиборга уйғун бир кайфият кишини шайдо 
қилади. Икки қатор бўлиб тизилиб турган ўқувчи-
лар, миллий либосларда меҳмонларни нон би-
лан қаршилаган қизларнинг самимияти икки халқ 
дўстлигининг беғубор қиёфасини акс эттириб ту-
рибди, десак, асло хато бўлмас.

Таълим қирғиз ва ўзбек тилларида олиб бо-
риладиган мактабда ажойиб тадбир бўлди. Тур-
кий тиллар: қирғиз, ўзбек, қозоқ, озарбайжон, 
турк тилларида айтилган шеърлар, қўшиқлару 
рақслар кўнгилга хуш ёқди.

Барно Исоқова олима, шоира, айни пайтда 
Ўш шаҳридаги Бобур номли мусиқали драма те-
атри маъмуриятида фаолият юритмоқда. Ин-
соний фазилатлари илмида, илму маърифати 
шахсиятида намоён бўлган, ҳурматга лойиқ ин-
сон. Унинг жамоадаги, атроф-муҳитдаги қадри, 
обрў-эътибори ҳам ана шундай хулоса чиқари-
шимизга асос беради. Биз-да Барно Исоқовага 
илмий-ижодий парвозлар тиладик, умри узоқ, 
тани сиҳат бўлмоғини истадик. Бундан-да катта, 
бундан-да йирик ижодий учрашувларида елка-
ма-елка туришни астойдил ният қилдик. Ва, ал-
батта, Ўшга таклиф этган, гўзал таассуротлар 
улашган барча-барчага чексиз ташаккурлар ай-
тиб, она юртимизга қайтдик.

Мақсуд АСАДОВ,
филология фанлари доктори, 

профессор.

ЗИЁРАТ ХОРИЖ

ÑÎÊÈÍ ¥ÓÆÐÀÄÀÃÈ ÑÎÊÈÍ ¥ÓÆÐÀÄÀÃÈ 
¥ÓÇÓÐÁÀÕØ ÈÁÎÄÀÒ¥ÓÇÓÐÁÀÕØ ÈÁÎÄÀÒ

Абадият оралаб
Ўшга қачон етамиз?
Қорли тоғлар бағрида
Бегим — Ўшим кўринди,
Султон — Ўшим кўринди...

Шавкат РАҲМОН

Шу йилнинг 17-18 май кунлари Ўш шаҳридаги 
Б.Содиқов номидаги Қирғиз-Ўзбек халқаро 

университетида “Комил инсон тарбиясида мумтоз 
адабиётнинг ўрни” мавзуидаги илмий-амалий 

анжуман таассуротлари

НЕТАНЬЯХУ ЁРДАМ СЎРАДИ
Исроил ташқи ишлар вазири Исраэл Кас 25 та давлатдаги ҳам-

касбларига мактуб йўллаб, Халқаро жиноий суднинг яҳудий расмий-
ларига ордер беришига қаршилик кўрсатишга чақирди. Бу ҳақда 
“Walla” хабар берган.

Бу давлатлардан Исроил бош 
вазири Биньямин Нетаньяху ва 
мудофаа вазири Йоав Галантни 
ҳибсга олишга ордер бериш 
ҳақидаги ХЖС прокурори тала-
бига қарши ҳуқуқий хулосалар 
тақдим этиш сўралган. Ташқи 
ишлар вазирлигининг юқори 
мартабали мулозимларига кўра, 
агар бу давлатлар ёки улардан 
баъзилари Гаагадаги трибу-
налга шундай ҳуқуқий хулоса-
лар тақдим этса, судьялар про-
курор талабини қондириш учун 
ҳеч қандай асос йўқлигига ишо-
ниши мумкин.

Жорий йилнинг 20 май куни Халқаро жиноий суд прокурори Карим Хон 
Исроил бош вазири Биньямин Нетаньяху, Исроил мудофаа вазири Йоав Га-
лант ва ҲАМАСнинг уч етакчиси — Яҳё Синвар, Муҳаммад Дейф ва Исмоил 
Ҳанияни ҳибсга олиш учун ордер беришни сўраган. Суд Нетаньяху ва Га-
лантнинг Ғазо секторида содир этилган уруш жиноятлари ва инсониятга 
қарши жиноятлар учун жиноий жавобгар эканини таъкидлаган.

ОЗАРБАЙЖОННИНГ ШАРТЛАРИ
Озарбайжон президенти Илҳом Алиевнинг маълум қилишича, Боку 

ва Ереван бир неча ой ичида тинчлик битимининг асосий тамойил-
ларини тайёрлашни якунлаши мумкин. Бироқ сиёсатчи аниқ сана-
ларни очиқламаган.

— Боку ва Ереван тинчлик 
шартномаси матни устида ҳеч 
бўлмаганда асосий тамойил-
лар бўйича бир неча ой ичида 
ишни якунлаши мумкин, — де-
ган Алиев.

Маълум бўлишича, томон-
лар аввал келишувнинг асосий 
банд ларини тасдиқлайдилар, 
кейинроқ эса тинчлик шартно-
маси матнининг қолган қисми 
устида ишлашни бошлайдилар. 
Шу билан бирга, Озарбайжон 
раҳбари келишувни имзолаш Арманистон конституцияси ўзгартирилгандан 
кейингина мумкинлигини таъкидлаган. Алиевга кўра, қўшни давлатнинг асо-
сий қонунида Озарбайжонга нисбатан ҳудудий даъволарга сабаб бўладиган 
бандлар бўлмаслиги керак.

“ТОЛИБОН”НИНГ ЧАҚИРИҒИ
Афғонистон “Толибон” ҳаракати халқаро ҳамжамият томонидан 

Кобулга нисбатан қўйилган молиявий ва савдо санкциялари тезроқ 
бекор қилинишига умид қилмоқда. Бу ҳақда Доҳада БМТ томонидан 
ташкил этилган Афғонистон бўйича конференцияда афғон делега-
цияси раҳбари Забиҳуллоҳ Мужоҳид маълум қилган.

Афғонлар дунё билан ижобий 
ўзаро муносабатларни ривож-
лантиришга қаратилган тизим 
яратдилар, аммо бунга жаво-
бан улар санкциялар ва чеклов-
ларга дуч келишди, — деди З.
Мужоҳид.

Унинг сўзларига кўра, сиёсий 
келишмовчиликлар кучли дав-
латлар ўз таъсиридан фойдала-
ниб, афғон халқига хавфсизлик, 
сиёсат ва иқтисод масалаларида босим ўтказишга киришадиган даражага 
етмаслиги керак.

— Кобулнинг истаги бошқа давлатлар билан ижобий ҳамкорлик қилиш ва 
муносабатларни яхшилаш, — дея қўшимча қилган Афғонистон расмийси.

ЗЕЛЕНСКИЙНИНГ ТАЛАБИ
“АҚШ Украинага Россиянинг ҳарбий аэродромларига Америка раке-

талари билан ҳужум қилишига рухсат бериши керак”, дея Владимир 
Зеленский “Philadelphia Inquirer” нашрига берган интервьюсида маъ-
лум қилган.

Бугун бизга “ATACMS” раке-
таларини Россия ҳудудига чуқур 
отиш имкониятини бериш керак, 
— деган Украина раҳбари. У шу-
нингдек, АҚШ президенти Жо 
Байденнинг Украина қуролли 
кучларига Россиянинг Украина 
билан чегарадош ҳудудига ҳу-
жум қилишига рухсат бериш қа-
рорини етарли эмас деб атаган.

Россия президенти Владимир 
Путин аввалроқ НАТО давлат-
лари вакиллари Киевга берил-
ган ракета мажмуалари билан 
Россия ҳудудига чуқур зарба беришга рухсат бериш режалари ҳақида га-
пирганда, “нима билан ўйнашаётганидан” хабардор бўлишлари кераклигини 
айт ган эди.

СИ ЦЗИНЬПИН                                                 
МАРКАЗИЙ ОСИЁГА КЕЛЯПТИ

Хитой Халқ Республикаси раиси Си Цзиньпин жорий йилнинг 
4-6 июль кунлари давлат ташрифи билан Тожикистонда бўлади. 
Ташриф республика Президенти Имомали Раҳмоннинг таклифига 
биноан амалга оширилади. Бу ҳақда Тожикистон Ташқи ишлар вазир-
лиги хабар берди. 

Билдирилишича, давлат раҳ-
барлари тор ва кенг доираларда 
икки томонлама музокаралар 
ўтказади. Шунингдек, Хитой 
раҳбари бошқа расмий тадбир-
ларда ҳам иштирок этади.

Хусусан, ташриф давомида 
Си Цзиньпин Тожикистон ҳуку-
мати ва парламентининг янги 
биноларининг очилишида ишти-
рок этиши кутилмоқда. Айни 
пайтда янги бинолар майдон-
ларида сўнгги ободонлаштириш 
ишлари олиб борилмоқда.

Хитой ТИВ маълумотларига 
кўра, Си Цзиньпин бундан олдин 2-4 июль кунлари Қозоғистонга ҳам ташриф 
буюради ва у ерда ШҲТ саммитида иштирок этади. Саммит иштирокчилари 
иқтисодий ва энергетика масалаларини муҳокама қилиши кутилмоқда.

Интернет маълумотлари асосида 
Ислом ЭГАМБЕРДИЕВ тайёрлади.

Ука мамлакат театрларида қўйилган саҳна асар-

лари билан эл орасида ном қозонган аканинг уйи-
 га келди. Ака — Музаффар Тўқсонов нуфузли бир 
театрда адабий эмакдош вазифасида ишлар, қиш-
лоққа жуда кам борар, борганда ҳам қайсидир бир 
таниқли санъаткорни бошлаб борар, барчага: “Кўр-
дингизми, бу сафар ким билан келдим?” дегандай 
бўларди. Содда қариндошлар “меҳмон” талашиб 
қолардилар. Ўша пайт кимдир тўй қилса ва уларни 
таклиф этишса, албатта, боришарди. Лекин адабий 
эмакдошнинг тадбири билан тўй бошланиб, одам-
лар йиғилиб бўлгандан кейин даврага кириб бо-
рардилар. Ҳар куни телевизорда кўрадиган санъ-
аткорни кўриб, одамлар уларни қарсак билан кутиб 
олишарди. Қадрли меҳмонга сўз беришганда, Му-
заффарТўқсонов у билан бирга чиқар, давра бош-
ловчисининг мақтовларига қаноат қилмай, ўзини 
меҳмондан ҳам жиддий тутиб, икковларига дахлдор 
шарафли сўзларни қалаштириб ташларди. Улар 
даврада узоқ ўтиришмасди, тўй ярмига етмай қўзға-
лишар, сабабини сўраганларга: “Борадиган жойи-
миз бор”, дейишарди. Аслида, улар Музаффар Тўқ-
соновнинг ота ҳовлисига келишар, зиёфатни ўша 
ерда яширин тарзда давом эттиришарди.

— Ҳафта охири — якшанба куни тўй қилаяпман, 
сизни айтгани келдим, — деди ука.

— Қўнғироқ қилсанг бўлди эди, келиб овора бў-
либсан-да! — шунчаки кўнгил учун сўзлаётгани би-
линди Музаффарнинг.

— Мурод акам, бориб айтмасанг у келмайди, де-
дилар. Шунга...

— Мурод акам бошқа, сен бошқасан. Улар тўй 
қилганда ижодий сафарда эдим.

— Менинг тўйим куни ҳам “ижодий сафарингиз” 
чиқиб қолмайдими?

— Аҳаджон, айтаяпман-ку сенга, акам бошқа, 
сен бошқасан. Тўйдан олдин бориб, тўёналарини 
бериб келдим, янганг билан жиянларингни юбор-
дим. Барибир, ортимдан гап-сўз қилганлари-қилган.

— Халқ артисти Суҳроб Жияновни тўйга олиб 
кел, деган эканлар, ғалати гаплар қилибсиз.

— Тўғрисини айтдим-да! У инсоннинг тўйга бо-
риб ўтиришининг ўзи икки юз-уч юз доллар, тилак 
айтиб, бир монолог айтса, нарх беш юзга чиқади. 
Давра бошқариши минг доллардан кам эмас. Ие, 
нега лабингни чўччайтирасан? Менинг ҳам тўйга бо-
риб ўтиришим, сўзлаб монолог айтишимнинг баҳо-
лари бор. Ука, эл орасида обрў қозонишнинг ўзи 
бўлмайди. Ҳурмат қозондингми, уни сақлаш керак. 
У жияним, бу тоғам, амаким дея тўйларга шунчаки 
бораверсанг, қадрсизланасан. Ҳеч ким тўйига айт-
май қўяди. Одамларда баъзан “иши кўплигидан, 
фалончи қариндошининг тўйига келолмади, у келга-
нида тўй жуда файзли ўтарди”, деган тасаввур уйғо-
ниши керак. Ўшанда сени излашга тушадилар, тўй-
ларига қўярда-қўймай олиб кетишади. Бўлар-бўл-
мас тўйларда иштирок этмаслик бизга ўхшаганларга 
даромадли тўйлар олиб келади билсанг!

— Умид қиламанки, айтган гапларингиз менга, 
бўлажак тўйимга тааллуқли эмас, — деб ўрнидан 
қўзғалди ука ва эшик томон йўналди. — Ўқитув-

чиман, тўйга, албатта, барча касбдошлар келади. 
Улар орасида сизни ўқитган устозлар ҳам бор. Бор-
масангиз, уялиб қоламан. Бирор таниқли актёрни 
олиб боришингиз шарт эмас. Қишлоқда улардан 
кўра сизнинг ҳурматингиз зўр. Улар актёр бўлсалар, 
сиз драматургсиз.

— Нима бўлди, нега бирдан ўрнингдан турдинг? 
Бугун ётиб қолмайсанми? Ҳа, тўйга тайёргарлик де. 
Ҳозир... мени бир оз кутиб тур, — деди Музаффар 
Тўқсонов ва ётоқхонасига кириб кетди, бир муддат-
дан сўнг қанчадир пул олиб чиқиб, укасига узатди. 
— Мендан тўёна!

Аҳад акасининг қўлидаги пулга бир зум тикилиб, 
уни олишни ҳам, олмасликни ҳам билмай қолди. 
Чунки бирор қариндошга тўй олди тўёна бердими, 
унинг тўйига бормаслигини биларди. Аммо беих-
тиёр қўл чўзди. Қайтаркан, ўйлади: “Тўйга бормай-
дилар”.

Икки боланинг қўлига бир хил ўйинчоқ беринг, 

ҳар бири ўзиники билан машғул бўлади. Қайси би-
рининг ота-онаси олиб бермаган бўлсин, орага бош-
 қа бир ўйинчоқ қўшилса, уни талашадилар. Бу бо-
лаларча самимият. Катталар ҳам, аслида, шундай. 
Улар ўзлариники бўлмаган учинчи “ўйинчоқ”ни тала-
шишади. Фақат нафс назари билан. Баъзилар очиқ, 
айримлар яширин.

Музаффар Тўқсонов пенсияга чиққач, ўз уйида 
хор бўлиб қолди. Бунинг устига, кўзлари олдин хи-
ралашди, кейин бутунлай кўрмай қолди. Ўзи қиш-
лоқдан уйланиб шаҳарга олиб борган хотини унинг 
ниҳоятда инжиқлигини пеш қилиб, унга қўл учида 
хизмат қиладиган бўлиб қолди. Қизлар турмушга 
чиқиб кетган, иккинчи бор уйланган ёлғиз ўғил отага 
тамомила бепарво эди. Хотинининг гапидан чиқмас, 
қайнотаси қизи яшайдиган ҳовлини ўзиникидай би-
лар, келганида қудасини кириб кўриш хаёлига кел-
масди. Уларга тўшалган тўкин дастурхондан Му-
заффар бенасиб эди; уни чақиришмас, қилинган 
овқатдан бир коса киритиб юборишарди. Шундай 
ҳолларда Музаффарнинг сўқир кўзларидан ёш 
оқарди: “Буларга мен нима ёмонлик қилдим? Ижа-
рама-ижара судрамай деб уйланишим билан икки 
хона ва айвончаси бўлган ҳовли сотиб олдим, унинг 
шу ҳолга келишига қанча заҳмат чекдим. Энди ўз 
уйим  га бегонаман, бегона!” Бу алам ҳар меҳмон 
келганида ва уйдагилари ўғилнинг машинасида қу-
дасиникига боришганида ўй-хаёлидан тўлғониб ти-

лига чиқар, ҳар сафар бақирганча: “Бўлди, сизларга 
керак бўлмасам, укаларимга керакман, улар мени 
бу аҳволга солмайдилар, эртагаёқ қишлоққа кета-
ман. Менга тегишли нарсаларни тўплаб қўйинглар 
ва менга бир юк машинаси топинг. Эртага пенсиям 
чиқади, нархини ўзим тўлайман”, дерди.

Бу гаплардан хотинининг унга нисбатан муома-
ласи ўзгаргандир, деб ўйларсиз. Бошида шунчаки 
айтаяпти, бу аҳволда қаерга ҳам борарди, деб ўй-
лаб юрди. Аммо бир куни ўзи бош бўлиб, Музаф-
фарнинг ота-онаси тўйларигача олиб берган эски 
сандиқни унинг кийим-кечаклари билан тўлдирди, 

онаси тиккан кўрпа-кўрпачаларни боғлаб, унинг 
устига қўйдиртириб, “кетсанг, ана катта кўча” деган-
дай иш тутди.

3
Ота ҳовли Мурод акаси ва кенжаси ўртасида ан-

чагача талаш бўлиб юрди. Мурод ота ҳовлида ме-
нинг ҳам ҳақим бор, деса, Аҳад ота ҳовлининг кен-
жага қолиши ота-боболарнинг ёзилмаган қонуни деб 
туриб олди. Акаси ўзи солган иморат ва отаси унга 
бағишлаган бир уй ва даҳлизни йиқиб кетгач, уйнинг 
бир томони очилиб қолди. Аҳад ҳам шундай қилди. 
Мурод акам кетган бўлса, Музаффари келади, деб 
ўзига тегишли иморатни йиқиб, ўзига бошқа жой-
дан манзил қилди. Лекин ота-онаси қарилик даврла-
рида яшаган иморатга тегмади. Акаси билан ернинг 
бир қисмини сотиб, пулини бўлиб олдилар. Бу маш-
машадан Музаффарнинг хабари бор эди, албатта. 
Ҳатто кўзи очиқлик пайтида ҳам ота ҳовлида менинг 
ҳам улушим бор деб ҳисоблар, ташландиқ аҳволда 
ётган ота ҳовлига иморат солиш, хотини билан қари-
ликда яшашни мўлжаллаган, бу ҳақда укаси Аҳадга 
бир неча бор айтган ҳам эди.

Музаффар қишлоққа келиши билан Аҳад уни ота 
ҳовлига жойлаштирди. Кунда ундан хабар оладиган 
бўлди. Бир-икки кун келмай қолса, акасининг инжиқ-
лиги тутиб, олиб келган овқатни унинг олдига суриб, 
“буни ўзинг е” деб аччиқланарди. Аҳад бундан ран-
жиб анчагача келмас, Музаффар айб ўзида экан-
лигини ўйламай, ўзини кўргани келган қариндошла-
рига укасини ёмонларди: “Ўн-ўн беш кунларда бир 
кўринади”. Бу гап Аҳадга етгач, у бир куни жаҳл би-
лан кириб келди.

— Яшашга қўясизми мени? — хаста бир товушда 
дилидагини яшириб ўтирмади Аҳад. — Мурод акам 
ҳам, сиз ҳам шаҳардалик пайтингизда мени ўйла-
дингизми? Иккингиз ҳам ўша ерларда уй-жой қил-

дингиз, болаларингиз маза қилиб яшашаяпти. Му-
род акам мени бошқа жойга кўчишимга мажбур қил-
дилар. Энди сиз шу аҳволда келиб, эл-улус олдида 
маломатга қолдираяпсиз мени.

— Нима қилдим сени маломатга қолдириб?
— Одамларнинг, кўзи ожиз акасини ёлғиз 

ташлаб қўйибди, уни уйига олиб борса бўлмай-
дими, деган гапи маломат эмасми? Нима қилай, 
хотиним бетоб — ҳар замон ҳушидан кетиб қо-
лади. Келинга келсак, ўзингиз келин ҳеч қачон 
фарзандингиздай бўлмаслигини кўриб-билдин-
гиз-ку ахир! Кейин янгам билан гаплашдим, у ки-

шини ҳеч ким ҳайдагани йўқ, дедилар.
— Эрни уйдан кеткизиш учун, итни қувгандай, 

унга кет дейиш шарт эмас.
— Ака, тушунсангиз-чи, олдинда қиш. Инсон икки 

маҳал овқат ейиши керак. Уйингизга ҳар куни икки 
бор келиш биз учун осонми?

— Келмасанг келма, ўзим амаллайман.
— Ана, яна ранжишга ўтаяпсиз! Уч ой бўлиб-

дики, бирор марта пенсия пулингиздан бериб, менга 
бозорлик қилиб кел, дедингизми? Яхшигина пен-
сия оласиз. Ахир мен ҳам одамларнинг уйида қора 
ишлар қилиб пул топаман. Россияда ишлаб юрга-
нимда, аҳволимиз бироз тузук эди. Энди у ерга бо-
риб бўлмай қолди. Ўғлим — жиянингиз ҳам мен каби 
уста, гоҳ иши бор, гоҳ йўқ. Хўп, шу уйда турар экан-
сиз, нега янгамни олиб келмайсиз? Қизларни узат-
гансизлар, ўғлингизнинг икки фарзанди бор.

— У ҳам қишлоқда газ йўқлиги, чироқ ўчишини 
баҳона қилади.

— Ўзингиз-чи? Нега шуни ҳисобга олмайсиз? 
Ака, эгилган бошни қилич кесмайди, дейдилар. Уй-
ингизга қайтинг.

— Бундан кўра, “кетинг, уй менга қолсин” демай-
санми?

— Мана, гап қаерда? Ҳамма айб ўзингизда экан.
— Сен ҳам, Мурод акам ҳам оладиганингизни 

олдингиз. Энди бу ёғига ишингиз бўлмасин. Менинг 
ўлигим шу уйдан чиқади.

— Ака, шу уй сизники. Ўғлингизга айтинг, уйни 
ўзиники қилиб олсин. Фақат ҳозир уйингизга қайтинг.

— Сен дунёдаги энг худбин одамсан, — ўдағай-
лади Музаффар. — Мана, Шамсиддин шаҳардан 
уйланди — ичкуёв бўлди. Қариганда менга ўхшаб 
хотини билан келишмай, қишлоққа қайтибди. Ҳозир 
ота уйида яшаяпти-ку!

— Унинг акаси, укалари турли сабаблар билан 
дунёдан ўтдилар. Кенжа укасининг хотини бир ой 

ўтмай, бу уйда яшаши нотўғрилиги, одамлар ора-
сида гап-сўзга қолишларини айтганда, у тушунди. 
Ҳозир туман марказида ижарада яшаяпти. Энди у 
билан сизнинг фарқингиз бор — ўзини ўзи эплай 
олади. Кимгадир қайта уйланиши ҳам мумкин. Кў-
зингиз бу аҳволда бўлса, бирор бевага уйланолма-
сангиз. Бунақада хароб бўласиз, ака!

— Хўп, майли. Лекин зерикканда ўз уйига ке-
либ турадими, ота ҳовлидаги бир уй ва даҳлизга 
кўч-кўронини кўтариб келганми? Яна нима дейсан? 
Жаббор-чи? У ҳам шундай. У ўн йиллар олдин қиш-
лоққа келган.

— Сиз Жаббор акадай бўлолмадингиз, бўлол-
майсиз ҳам, — очиғини айтди Аҳад, — Болалари-
нинг ҳар бирини шаҳарда уйли-жойли қилган. Кейин 
у қишлоққа ота ҳовлига дахли бўлмаган жойга имо-
рат солди, боғ қилди.

— Сен билан Мурод акам ота ҳовлини шу аҳволга 
келтириб қўйдинглар, мен уни тикламоқчиман, — 
гапни бурди Музаффар.

— Айтаяпман-ку, хотинингиз, ўғлингизга айтинг, 
келиб уйни номингизга хатлаб беришсин, — тутоқди 
Аҳад, — Сизга бир гапни айтайми, янгам Шамсид-
дин, ҳатто Жаббор аканинг хотинларидан ҳам яхши. 
Сиз уларга нисбатан ниҳоятда инжиқлик қилгансиз. 
Кимдир уйига қўнғироқ қилиб, эрини сўраса, Шам-
сиддин мудирнинг аёли: “У ўлган, бошқа қўнғироқ 
қилманг”, дер экан. Жаббор ака тиклаётган имо-
ратга унинг хотини бир бор келмаган. Янгам қишлоқ 
маъракаларига келиб турар, сизнинг йўқлигингизни 
билдирмасдилар. Ҳозир ҳам: “Музаффар акани 
юборинг, қишда нима қиладилар у ерда? Бу менинг 
шаънимга ҳам яхши эмас. Одамлар нима дейди? 
Неваралар ҳам боболарини соғинишган”, деяпти-
лар. Сизга яна нима керак, ака?

— Тушунсанг-чи, у сизларга ўзини яхши кўрсатиш 
учун шундай дейди, — кўзларига ёш илинди ака-
нинг, — аслида, суриштирсанг, Шамсиддиннинг ҳам, 
Жабборнинг хотини ҳам шундай. Кимдир қариганда 
қишлоғига ёлғиз ўзи келдими, демак, шунга мажбур 
бўлган. Ундайларнинг хотини илгари ҳам эрнинг ав-
лодига паст назар билан қарашган, аммо ўз ота-она-
лари, қариндошлари эрнинг уйида ҳамиша ҳурмат 
кўришган. Бундай аёлларни чала келинлар деб би-
ламан. Агар сенинг ҳам хотининг шаҳар кўрганида 
қишлоққа қайтиб келмасди. Ҳозир ҳам у бошқачароқ 
йўл тутади, сени шаҳарга, чет элга боришга мажбур 
қилади. Ишлаб, пул топишингни исташади. Аслида, 
сенинг ҳам мендан фарқинг йўқ.

Ажабо, одам боласининг ақли “улғайиш”да, ҳеч 
бўлмаса, ўз жисмидан ортда қолмасин экан. Бун-
дайлар жамоат қўйган талабларга жавоб беролмай, 
ўз оилаларини бошқаролмай қоладилар ёки ўз жи-
гаргўшаларининг юкига айланишади.

Ёмғир томсувоқ томларни ейди. Икки-уч йил 
ичида “озиғи” камайиши билан одамлар яна томга 
сомон қориштирилган лой чиқаришади. Ёмғирга хуш 
ёқсин, янада чиройлисидан “тановул” қилсин, дея 
унга андавада пардоз берадилар. Тўғри, ёмғирнинг 
“иштаҳасини” бўғадиганлар ҳам топилади. Томни 
шифер ёки тунука билан ёпишади. Акс ҳолда, шаф-
фоф кўринган ёмғир томчилари сабрингиз истило-
сига ўтади. Селга дўнса борми? Ўша томнинг боши 
маломатдан чиқмайди. Савалангани-саваланган.

1 июнь — Халқаро болаларни ҳи-
моя қилиш куни муносабати билан 
Тошкентнинг Ашхобод паркида бола-
жонларга текин ўйин чоқлар тарқати-
лиши муносабати билан юз берган 
тартибсизликлар, кўнгилсизлик лар 
ижтимоий тармоқларда, давлат теле-
каналларида анъанавий муҳокама, 
мунозараларга сабаб бўлган эди. 

Анъанавий деганимки, “Биз таълим-
тарбия  да дунёга ибрат бўладиган аждод-
лар наслимиз, бизга бундай хатти-ҳа-
ракатлар ярашмайди”, “Текин нарса 
тарқатилса, шунчалар очкўзлик қила-
мизми?”, “Бундай тарбия оиладан бош-
ланиши керак”, “Аввало, катталар ўзи 
қитоб ўқиб ёшларга ўрнак кўрсатсин”, 
“Ашхобод боғидаги нохуш воқеа ижти-
моий тармоқлардан кириб келаётган “ом-
мавий маданият”нинг таъсири”, “Тарғи-
бот-ташвиқот ишларини замонавий, таъ-
сирчан усулларда олиб бориш керак...” 
хуллас, маънавий-маърифий йўна-
лишдаги ҳар қандай мавзуни ёритишда 
ҳам, таҳлил этишда ҳам “навбатчи”га ай-
ланиб қолган шу каби фикрлар яна гур-
кираб майдонга чиқди. Гўёки офтоб ча-
рақлаб, осмонда бир парча булут бўл-
маган ёз кунида дўл савалагандек; ҳеч 
қачон ўт-ўлан унмаган ердан ўз-ўзидан 
алаф ўсиб чиққандек, нотиғу таҳлилчи-
ларнинг аксарияти таассуф билан тааж-
жубланишди: “Халқимиз қандай қилиб 
(ёки нега) текин бериладиган нарсаларга 
бунақа чопиб борадиган бўлиб қолди?”

Тўғриси, ҳар қанча чиройли бўлма-
син, мақолалар аввалидаги кириш қисм-
лар ҳам баъзида кўнгилга сиғмай қо-
лади. Жонинг оғриб турганда, аччиқ 
бўлса ҳам, муолажа тезроқ бошлангани 
яхши-да! Мақсадга ўтсак.

Юртбошимиз яқиндагина катта мин-
бардан айтган қуйидаги гаплар ҳали қу-
лоқларда янг раб турибди: “Кеча Когон 
туманининг прокурори 100000 доллар 
пора билан қўлга тушди... унинг ўзи ку-
рашчи бўлиб, ходими ўғри бўлса, дарди-
мизни кимга айтайлик?”

“Ўзбекистон-24” телеканали ахборот 
дастурларида эълон қилинган хабар-
лардан намуналар: 

“Когон тумани халқ банки акция-
дорлик тижорат банкининг ахборот-
лаштириш шўъбаси раҳбари Илҳом 
Шомаматов бир абитуриентни олий 
ўқув даргоҳига киритиб қўйиш учун 25 
минг АҚШ доллари сўраб олмоқчи бўл-
ганда, Бухоро вилоят Давлат хавф-
сизлик хизмати ходимлари томонидан 
қўлга олинди...”

“Жиззах вилояти туман прокурор-
ларидан бири таъмирлаш ва ободон-
лаштириш ишлари билан шуғуллана-
диган давлат унитар корхонасининг 
мансабдор шахслари ва бошқаларга 
нисбатан қўзғатилган жиноят иши 
юзасидан қурилиш фирмаси раҳбарига 

қамоққа олиш чораси қўлламаслик ва 
мазкур фирмада аниқланган камомад 
миқдорини камайтириб кўрсатиш эва-
зига 2 минг АҚШ доллари сўраб, ундан 
муқаддам 1200 АҚШ доллари олади. 
Прокурор қолган 800 долларни олаёт-
ган вақтда ашёвий далиллар билан 
қўлга олинди...”

“Андижон ички ишлар бошқармаси-
нинг тергов бошқармаси катта тер-
говчиси ҳамда вақтинча сақлаш ҳибс-
хонаси бошлиғи ўзаро келишган ҳолда 
жиноят доирасида... моддалар билан 
айбланаётган фуқарога суд идораси-
даги мансабдор шахслар орқали озод-
ликдан маҳрум этиш бўлмаган жазо 
тайинланишини ваъда қилиб, унинг 
опасидан 12 минг АҚШ доллари талаб 
қилишади. Тезкор тадбир натижасида 
мазкур шахсар ашёвий далиллар билан 
қўлга олинди...”

Ижтимоий тармоқларда ҳам мавзу 
бўйича сўров берсангиз бўлди: деярли 
барча соҳаларга тегишли ташкилоту 
идоралар билан боғлиқ юқоридагига ўх-
шаш маълумотлар, марҳамат, тизилиб 
чиқиб келаверади:

“Республикамиз вилоятларидан би-
рида ҳудудий электр тармоқлари ак-
циядорлик жамияти раҳбари мансаб 
ваколатини суиистеъмол қилиб, ўз 
қўл остидаги ходими билан келишган 
ҳолда, янги ташкил этилган автомо-
билларга сиқилган газ қуйиш шахоб-
часини унга яқин масофадан ўтган 

электр тармоғига уланишга рухсат 
бериш учун 15000 АҚШ доллари талаб 
қилади. ДХХ ва Бош прокуратура ҳузу-
ридаги департаментнинг вилоят бў-
лимлари ходимлари томонидан ўтка-
зилган тезкор тадбирда мазкур ман-
сабдор шахс ўз хонасида порани олган 
вақтда ушланди”.

“ЙПХ ходими пора билан қўлга 
тушди” сарлавҳали видеода ЙПХ хо-
дими ҳайдовчи узатган ҳужжат ичидан 
пулни олиб, ҳужжатни эгасига қайтар-
гани тасвирлари секинлаштирилган ҳо-
латда кўрсатилган.

“Самарқанд вилоятида фуқаролар-
дан пул талаб қилган, хизмат вази-
фаси пайтида спиртли ичимлик ич-
ган, формада бўлмаган бир гуруҳ ички 
ишлар ходимлари ишдан олинди”.

“Самарқанд вилоят Оқдарё тумани 
фермер хўжалиги раиси туман ҳоким-
лигида бош мутахассис вазифасида 
ишловчи ходим билан келишган ҳолда 
ўзи раҳбарлик қилаётган ер захира-
сининг бир гектар ер майдонини ҳо-
кимлик захирасига қайтариб, сўнгра 
уни иссиқхона ташкил қилмоқчи бўл-
ган фуқарога ҳужжатлаштириб бериш 
эвазига ундан 50000 АҚШ доллари ва 
“Neksiya” автомашинасини талаб қили-
шади. Вилоят прокуратураси ва ички 
ишлар ходимлари томонидан ушбу 
шахслар сўралган пулни олган вақт-
ларида ашёвий далиллар билан қўлга 
олинди”.

“Қашқадарё вилояти Миришкор ту-
мани ҳокимининг ўринбосари, Маҳалла 
ва оилани қўллаб-қувватлаш бўлими 
бошлиғи чорвачилик қилмоқчи бўлган 
фуқаронинг ишончига кириб, унга маз-
кур туман ҳудудидан 500 га ер ажра-
тиб бериш эвазига 40 минг ҳамда ман-
сабдор танишлари ёрдамида Муборак 
туманининг захира ер фондидан 500 га 
ер олиб бериш эвазига 40 минг — жами 
80 минг АҚШ доллари сўрадилар. Улар 
бу сўралган пулнинг 50000 долларини 
олган пайтда вилоят хавфсизлик хиз-
мати ва прокуратураси, иқтисодий 
жиноятларга қарши курашиш депар-
таментининг ҳудудий бош қармаси хо-
димлари томонидан ушланди”.

“Юқори лавозимда ишлайдиган раҳ-
барлар пора билан қўлга тушди”, “Қатор 
раҳбарлар пора билан қўлга тушди”... 
хуллас, охири кўринмайди...

Ҳозир миллионлаб юртдошларимиз 
(аксарияти ёшлар, ўрта ёшлилар) куза-
тиб, кўриб, ўқиб боришига имкон бўл-
ган ижтимоий тармоқлар орқали аҳо-
лига етиб бораётган кундалик хабар-
лар, воқеа-ҳодисаларнинг қанча фоизи 
ибратли, жамиятнинг ижтимоий-иқти-
содий тараққиётига хизмат қилади-ю, 
қанча фоизи бунинг акси деган нуқтаи 
назардан таҳлил этиладиган бўлса, та-
розининг салбий ахборотлар турган пал-
ласи анча оғирлигини ҳеч ким рад эт-
маса керак. Кун-кун ора бир шов-шув 
чиқади: “Фалончи ўғри ушланибди”, “Фа-
лон туманнинг фалончиси пора билан 
(ахлоқий бузуқлик, мансабни суиистеъ-
мол қилиб...) қўлга тушибди”, “Ўқитувчи 
(тарбиячи) ўқувчисини (тарбияланувчи-
сини) урибди” ёки аксинча, “Фалон ман-
сабдорга вояга етмаган қизларни йил-
лаб номусига теккани учун бир ярим 
йил шартли жазо берилибди”, “Касал-
манд онанинг ёлғизгина ўн тўрт яшар 
боласи дўкондан ўн етти минг сўмлик 
майда-чуйда егуликларни олган экан, 
қамаб қўйишибди, икки кунда ўсмирнинг 
ўлиги чиқибди”... Ўйлаб-ўйлаб, яқин-ўр-
тада ижтимоий тармоқда юртимизнинг 
оддий, меҳнаткаш кишилари билан боғ-
лиқ бўлган, ўқиб кўнглинг кўтариладиган 
ёки ўрнак оладиган, ёки қадрдонлару 
болаларингга ибрат қилиб гапириб бе-
радиган нарса учратганимни эслолма-
дим. Айримлар наздида “глобал ўзга-
ришлар даврининг одамлари ўқиб ўти-
ришга вақти ҳам бўлмайдиган” босма 
нашрлар: ададлари жилдираб ётган 

ариқчадек ночор бўлган газета, журнал-
ларда эълон қилинаётган чин ватанпар-
варлар, халқсеварлар, фидойи тадбир-
корлар, тажрибали отахону онахонлар, 
ўз касбининг моҳир усталари ҳақидаги, 
тарих ва бугун билан боғлиқ ибратли 
қадриятлару урф-одатлар тўғрисидаги 
мақола, очерк, эссе, суҳбатларни айни 
кунда юртимиз аҳолисининг, ҳеч бўл-
маса, бир фоизи ўқирмикин? Аммо 
ижтимоий тармоқлардаги лайк босув-
чилар сонини кўпайтириш учун росту 
ёлғон аралаш, хом-хатала, имловий ва 
мантиқий саводсизлик услуб даража-
сига кўтарилиб ёзилган контентларнинг 
миллион-миллион ўқувчилари бор. Биз 
уларни айб лашга, “нимага уни эмас, 
буни ўқияпсан?” дейишга ҳақимиз йўқ. 
Чунки адабиёт, журналистиканинг ҳа-
ётдаги ўрни, аҳамияти; уларнинг вази-
фаси ва шундан келиб чиқиб халққа тақ-
дим этиладиган ахборот оқимининг маз-
мун-моҳияти, шаклу шамойили қандай 
бўлишини яхши билгани учун мамлакат 
оммавий ахборот тизими идораларида 
масъул вазифаларда ўтирганларки, жа-
мият онгига соғлом, миллий манфаат-
ларга хизмат қиладиган, юксак мада-
нияту маънавиятни шакллантирадиган 
воситалар кириб боришига бефарқ бўл-
салар, бошқалардан нима гина?

Энди холис жавоб берайлик: ижти-
моий тармоқларда, ён-атрофидагилар-
нинг баҳсу суҳбатларида ўзлари шундоқ 
ҳам жамиятнинг иқтисодий таъминлан-
ган тоифалари вакили бўла туриб, яна 
тўймасликка қолган, нафс ботқоғига бот-
ган, қандай қилиб бўлмасин жамият мул-
кини кемиришга ружу қўйганларнинг по-
рахўрлиги, ҳаромхўрлиги, пасткашлиги 
ҳақида ўқийвергач, эшитавергач... ким-
лардир “Ҳадя  га берилаётган экан, текин 
ўйинчоқни олишнинг нимаси ёмон? Ни-
маси уятли?” деса, эътирозга ўрин йўқ. 
Фақат... бепул тарқатилган ўйинчоқларга 
эга бўлиш жараёни жуда хунук бўлди, 
дейсизми?

Тажрибали тележурналистлар, та-
ниқли актёрлар ҳамкорлигида тайёрла-
надиган айрим телешоуларда иштирок 
этиш учун томошабинларга иложи бо-
рича кўпроқ қопқоқлар тўплаш шарти 
қўйилганига (инсон умри банд этилаёт-
ган машғулотни қаранг!) нима дейсиз? 
Буни тўплаш учун нафақат пулни, балки 
маънавий, жисмоний соғликни ҳам га-
ровга қўйиб, кимёвий моддалар билан 
ранг берилган юзлаб салқин ичимлик-

ларни ичиб, сочган кап-катта эркагу аёл-
лардан бир нечтаси шоу дастурларида 
шоду хандон гардкам ўйнаб ўтиришлари 
Ашхобод боғидаги нохушлик лардан 
минг бора ачинарли эмасми? Улар осон 
даромад топиш илинжида бўлганлар те-
гирмонига сув қуйиб, белингни оғритмай 
бойлик орттириш мумкин, деган тарби-
яга мутлақо зид фикрларини экранлар 
орқали миллионларга тарқатмаяпти-
ларми?

Орият, номус тушунчаларининг ил-
дизи вақтга нисбатан олинганда, мил-
латнинг шаклланиш даврига бориб тақа-
лар балки... ҳар бир инсонга муқояса 
қилинса, унинг миллатга нечоғлиқ муно-
сиблигини белгиловчи улуғ неъмат, деса 
бўлармикин?..

Юқорида ҳаммага бирдек маълум 
бўлган маълумотлар келтирилди. Ачи-
нарлиси... остона босиб ташқарига 
чиқсанг, “текин бўлса, михни ютадиган-
лар” орасида маҳаллаларда имкони-
яти чекланган оилалар фарзанд ларига 
қонунан ажратилган моддий ёрдамни 
тақсимловчилардан тортиб, қонун 
устувор бўлган давлат қуриш йўлида 
бўлган мамлакатимизнинг ҳуқуқ-тар-
тибот идоралари ходимлари вакилла-
ригача топилади. Ёқимсиз гапларни 
мухтасар қилгим келади, бироқ... мана 
ҳозир ҳам ижтимоий тармоқда тарқал-
ган бир ёзувда бухоролик мактаб ди-
ректорининг юқоридагиларга берган 
совға-саломларини санаб, унга кет-
ган маблағни ўқитувчилардан унди-
риш ҳақида куйиб-ёниб айтган гаплари 
жаранг лаб турибди...

Улуғларнинг ажойиб фазилати 
бор: улар “мен” деб гапирмайдилар. 
Ютуқларниям, камчиликларниям “биз” 
дея шарҳлайдилар. Улардан ўрганай-
лик. Ютуқлар ҳақида сўзлаганда ҳаво-
ланиб кўпдан ажралмайлик, камчили-
кларни таҳлил этганда ўзимиз “оппоқ” 
бўлиб четда турмайлик. Яхшироқ ишга 
кириш, мансаб поғоналаридан кўтари-
лиш, мақтову мукофотлар олиш, раҳ-
барга яхши кўриниш, кимдир меҳнату 
машаққат билан эришган ютуқларга ше-
рик бўлиш ёки уни тамоман ўзлашти-
риб олиш илинжида сўзи, мулозамати, 
хизмати ва яна нималарнидир кўри-
нар-кўринмас пора сифатида ишлата-
ётганлар ва уларга бошқача “илтифо-
ти”ни яширмаётганлар топилмайдими 
атрофимизда? Бу иллатлар ўзимизда 
йўқми? Токи шу саволга рост жавоб бе-
риб, ўзимизни, жамиятдошларимизни 
бундай гуноҳлардан тиймас эканмиз, 
юқоридаги каби во қеалар ачиган хамир 
учидан миттигина патирча бўлиб қола-
веради.

Дарвоқе, Ашхобод боғида совға 
тарқатишларини аввалдан эълон қил-
ган йигитларга: ўнг қўл эҳсонини чап қўл 
ҳам билмагани афзал экани ҳақидаги 
ҳадис ҳикматини унутмайлик.

Муҳтарама УЛУҒОВА

ҚАРҒА
(Тажнис)

Қалин қорлар ёғиб, қаҳр билан қилич 
кўтариб, кириб келса аёзли кунлар, гўё 
қишни чақиргандай: “Қар-р, қар-р” қила 
бошласа бир гала қарға, бил, улар оддий 
парранда, бу ишга мутлақо алоқаси йўқ! 
Шул сабаб, қарғани — хоҳла, дуо қил, 
хоҳласанг, қарға!

БЎСА-БЎЛМАСА...
(Ибҳом сўз санъати)

Ёрдан келди ажиб хушхабар: Ошиқлиқ 
мақомиға бўлиб муносиб, борар эмиш-
ман унинг қошиға, тўққиз тош йўлни пи-
ёда босиб.

Шайдоларин сафида васф этармиш-
ман яна фазлу камолин, шу баҳона то-
моша айлар эмишман унинг ҳусни жамо-
лин!

Эшитибоқ муждани, мен ошиқ банда 
етиш учун Лайлиға, шоша-пиша йўлга 
чиқдим, кириб кўнгул майлиға.

Бироқ ақл шартта тўсиб йўлимни, 
айтди: Шошма, эй телба, қайт! Тўғри-
сини айт! Қанча бўлса-да ёмон, эсиз-э-
сиз, кўнгул кўйиға кириб, хўп қатна-
динг ул томон... Эсингдаму, қолиб кетди кўчаларда чориғингнинг таглари, боз 
устиға, мусофир деб аямади, талади, маҳалласин саклари!

Шу зайл кўп бор кўрсатсанг-да гўзалға муҳаббатнинг кучини, тутқазмади 
қурғур “ёсуман”, лоақал бир бор бармоғининг учини!

Энди босим ошиб, сабринг тошиб, зинҳор кўнглинг тўлмаса, гапимға кир, 
етиб борма, яна дикиллаб, бўса-бўлмаса...

* * *

КЎТАРМАЙДУР...
Мен кўнгул қўйғон санам, лағуни кўтармайдур,
Ҳазил-ҳузул қаёқда, қабоғин кўтармайдур.

Тенгсиз ҳусни-жамоли кўкда Ойни лол этур,
Мен ошиққа бир бора ҳижобин кўтармайдур.

Муддаоингиз айтинг, дедим ёрға зорланиб:
Чимириб олди қошин — “сирка сув кўтармайдур”.

Юравериб ортидан, сабрим ҳам нураб борар,
Бундайин абгор ҳолни кўнглим ҳам кўтармайдур.
Юрак ютиб тунов кун, бир бўса шарт сўрадим!
(деди): “Барчаси тўйдан кейин, шариат кўтармайдур!”

(яна айди): “Ўзни урманг ҳар ёнға, астойдил китоб ўқинг!
Бировнинг юкин биров қуруққа кўтармайдур!”

Бу кетишда қўрқамен, тўйдан кейин ҳам гўзал
Ипсиз боғлаб ўзиға, пойини кўтармайдур!

“Муҳаббатнинг йўли тор”, ағёр айтар: ортға қайт!
Дурбек асло қайтмағай — нуфузи кўтармайдур!

“САМИМИЙ” ҚУТЛОВ
“Қадрли Чори Чориевич! Сизнинг муборак таваллуд айёмингизга ярим аср тў-

лиши муносабати билан бу қутлуғ кошонада ҳозир бўлган меҳмонлар даврасида 
самимият ила мендек бир садоқатли (қулингизга, дейишдан ўзини тийиб) шо-
гирдингизга сўз берилганидан бағоят хурсандман. Раҳмат! Рухсатинглар билан 
энди, азизларим, диққатингларни аввал сўзга чиққан акаларимиз ҳали айтмаган 
муҳим бир деталга қаратмоқчиман! Ушбу қўлимдаги асли арзимас совға, бироқ 
бебаҳо либосни Сиздек пурҳикмат ва диди нозик кишимга ёқиб тушадиган русум 
ва рангдагисини танлаш учун, нокамтаринлик бўлса ҳам айтишга жазм қиламан... 
бироз тер тўкишга тўғри келди”.

Баширжон Зайнишевич қўлида тутиб турган (целлофан халта ичидаги) ма-
тоҳни илмоғидан ушлаб, силкиб-силкиб қўяркан, сўзида давом этди: “Баралла 
айта оламанки, бу либос ҳурматли шефимизнинг сарвдек қоматларига тўла-
тўкис мос тушади!”

Бундай хушомадлардан мумдай эриб ўтирган Чори Чориевич ҳар замон-ҳар 
замонда илжайганча, қозондай қорнини силаб, тебраниб қўярди...

Юбилярга жуда кўп истаклар, шу жумладан: 150 йил умр, динозаврнинг ҳай-
бати, филнинг соғлиғи, наҳангнинг иштаҳаси каби афсонавий тилаклар билди-
риб, табрик сўзини тугатаркан, худди қумнинг ичидан ёмби топиб олгандай: “Яна 
бир деталь, яна бир деталь” деб қолди оғзининг таноби қочиб. “Ҳа айтгандай, бу-
нинг ичидаги бўйинбоғ, яъни галстук, катталар ёқтирадиган рангда бўлиб, қип-қи-
зил шойидан! Лозим топсангиз, Чори Чориевич, уч кундан кейин нишонланадиган 
касб байрамимизга худди шуни тақиб чиқишингизни сўраймиз!”

Баширжон Зайнишевич “табрик сўзини қотириб қўйдимми”, дегандай, олқиш 
олиш учун меҳмонларга юзланган эди, улар нотиқнинг сўзини маъқуллагандай 
бўлиб, қўл учида енгил қарсак уриб қўйдилар...

Жилмайди...
Ёр ишқида оҳлар чекиб қилсам нолалар,
Етиб борғон кўринадур ул маҳлиқоға...
Раҳм айлаган бўлиб дилдор ийманибгина,
Кўз учида нигоҳ ташлаб, аста жилмайди!
Бир пўрим ағёр, чин ошиқ санаб ўзини,
Чертиб-чертиб сўзини,... узолмасдан кўзини,
Кўрсатмоқ бўлдими савлатини жўрттаға,
Сохта виқор била чиқиб келиб ўртаға,
Саннаб: “Ай, телба! Нечун энди бир қарашға
Шунчалар сен ўздин кетиб хомтама бўлдинг?!
Ёдда тут! Ҳажрида куюб ёнсанг ҳам, санам,
Хотиржам бўл, сани зинҳор кўзга илмайди,
Биздан кечиб, сен томонға асло жилмайди!”
Ўтум чиқиб, ғазабимни ютуб ичимға,
Ҳай бериб шайтонға, билакдағи кучимға,
Дедим: “Ҳей елвизак! Тўхта! Бу сўзингдин қайт!
Тушгинангни тўғри бориб, дарёларға айт!
Жондин кечмак бор бизда, лек жонондин эмас!
Ўзингни урма ўтға, бу йўл сенга эмас!”
Дағдағамдан чўчиди чоғи, у жими-иб қолди,
Бир ўқрайиб қўйганча, сафдан ўзини олди...

ИЖОД ДАФТАРИДАНШЕЪРИЯТ

ÍÀÑÐÈ ÍÀÑÐÈ 
ÌÓÑÀÆÆÀÚÌÓÑÀÆÆÀÚ

Дурбек ҚЎЛДОШЕВ

Ягонамсан – 
она Ватаним!

Кўкдан ёғду тараб турсин мустақиллик,
Жон қушидек сайраб  турсин мустақиллик,
Бетакрорим, ягонам шу Ватан учун,
Авлодларга мерос қолсин мустақиллик,
Мангу бўлсин, мангу бўлсин мустақиллик.

Мустақиллик – тинчлик бахти, озодлигим,
Бағри бутун, тўкинлигим, ободлигим,
Аждодларга муносиб бир авлодлигим,
Келажакка мерос қолсин мустақиллик,
Мангу бўлсин, мангу бўлсин мустақиллик.

Ҳилпираган байроғимнинг сурати у,
Ота-бобом орзу қилган жаннатдир у,
Яратганнинг бизга қилган ҳиммати бу,
Авлодларга мерос қолсин мустақиллик,
Мангу бўлсин, мангу бўлсин мустақиллик.

Амир Темур шижоати, адолатим,
Бобурлардан қолган журъат, жасоратим,
Бибихоним қалбидаги садоқатим,
Авлодларга мерос қолсин мустақиллик,
Мангу бўлсин, мангу бўлсин мустақиллик.

Юрагимга нур тўлдирсин мустақиллик,
Боламга ҳам бахтлар берсин Мустақиллик!

Асл оталарнинг                
асл қизлари

Гулдай умри тоғдай маънога тўлиғ,
Мағрур оталарнинг ғурур излари.
Икки дунёда ҳам юзлари ёруғ,
Асл оталарнинг асл қизлари.

Тавфиқ ва тақвоси амалда зоҳир,
Суҳбатлари руҳни аллалар соҳир,
Ёр бошлаган йўлдан борар то охир,
Асл оталарнинг асл қизлари.

Ҳақсўз оталардан мерос ҳақиқат,
Қондан ўтар улуғ неъмат — фаросат,
Келган даврасида меҳмон орият,
Асл оталарнинг асл қизлари.

Кўнгил тўлиб кетса, дилдош ахтариб,
Тўкилса ғарқ бўлар бу олам ғариб,
Гапи чиқмаган ном олган улғайиб,
Асл оталарнинг асл қизлари.

Оила қўрғонин файзига посбон,
Нигоҳин тополмай йигитлар сарсон,
Юртининг юкига елка тутган шон,
Асл оталарнинг асл қизлари.

Тинчлик қадри
Тинч кунда ейилган бурда қотган нон,
Тотли ва ёқимли болдан минг чандон,
Тинчлик қадрича йўқ бирон-бир неъмат,
Кунларда барака, ҳаловат меҳмон.

Олов келтирган одам
Қаттиқ қаҳратонда нажот йўқ фурсат,
Олов келтирган зот қуёшдай азиз,
Шундай омон қолди қақшаган элат,
Илк ўт қалаганлар — ўтюрак шаксиз.

Тарихда воқеа йўқ бундан-да буюк,
Ўчоқни ёққан ном тез унутилди.
Ўтга эга чиқди беш-олти бузуқ,
Ўтюрак эр четга улоқтирилди.

Тошни тошга уриб пуфлаб, куф-суфлаб,
Олов келтирганлар шундай бўлди хор...
Уларнинг сафида шоир бор ғариб,
Ҳеч ким бунга қилмас зарра эътибор!

Олов келтирган қалб нурдай хокисор,
Ёмонлик қилишга вақти йўқ одам.
Ҳақиқатинг бўлса, ё Ҳақ, қўллавор,
У қаҳратон қаҳрин тотмасин ҳечам.

* * *
Ернинг сувсизликдан юзи буришар,
Гуллар нурсизликдан қурир, қовжирар,
Муҳаббат одамнинг умрига малҳам,
Кўнгил ишқсизликдан совир, сарғаяр.

* * *
Мени кутганлардан юзимни буриб,
Инсонлик қадримни ерларга уриб,
Кутмаган кунларга бордим ёлвориб,
Мендан кулган экан суйдим деганлар,
Гул деб қучганларим санчди тиканлар.

Кўнгил ҳувиллаган зим-зиё сарой,
Ҳижронлар изғийди йил-ўн икки ой,
Ҳислар мозорига бир шам ёқиб қўй...
Мени ёлғондакам суйдим деганлар,
Гул деб қучоқ очсам, санчди тиканлар.

Учрашувга чорлаб кўндиролмадим,
Ёнган ишқ оловин сўндиролмадим,
Тиланиб бир бўса ундиролмадим,
Мендан кулган экан суйдим деганлар,
Гулим деб қучганим санчди тиканлар.

Тунда йиғисига ишондим бекор,
Тонгда тарк этди-ку сохта, ҳийлакор,
Мениям ардоқлаб соғинганлар бор,
Мендан кулган экан суйдим деганлар,
Гул деб қучганларим санчди тиканлар.

Васлин қизғаниб рашк берди атайин,
Хотирларни ўтга ташлашим тайин,
Қанча совитса ҳам соғиндим лекин,
Мендан кулган экан суйдим деганлар,
Гулим деб қучганим санчди тиканлар.

Саройга суюкли сотилган санам,
Бағри тош замонда тошдил муҳтарам,
Худонинг жазоси бордир сенга ҳам,
Мендан кулган экан суйдим деганлар,
Гулим деб қучганим санчди тиканлар.

Гўзаллар томонга боссам бир қадам,
Ошиқликдан бездим, эмасман одам,
Унинг исмин қайта тилимга олмам,
Мендан кулган экан суйдим деганлар,
Гулим деб қучганим санчди тиканлар.

Қалдирғочойим
Сим узра куйлайди вижир-вижирлаб,
Жуфтини йўқотган ёлғиз қалдирғоч.
Ўттиз йил сукунат, шунча йил азоб,
Жуфтин кутаётган ёлғиз қалдирғоч.

Сим узра қунишар мўмин жонивор,
Қанотларин ожиз силкир беозор,
Кеч кузда ҳам кечмас сўнмас умид бор,
Жуфтин кутаётган ёлғиз қалдирғоч.

Висол кунларини кам қилди ҳаёт,
Ҳижрон шаробини мўл қилди, ҳайҳот,
Ҳаётда учрамас бундан ортиқ дод,
Жуфтин кутаётган ёлғиз қалдирғоч.

Кўзларини тутиб олмоқлик гумон,
Бош эгиб юришда қанча дард пинҳон,
Вайроналар ичра юраги вайрон,
Жуфтин кутаётган ёлғиз қалдирғоч.

Киприкка илиниб турар орзуинг,
Унгача узилиб кетмасин умринг,
Мардинг келар, кутгин, қалдирғочойим,
Жуфтин кутаётган ёлғиз қалдирғоч.

Қадрингни хор қилиб жуфтлик топгандан,
Минг марта яхшироқ ёлғиз яшаган,
Севгининг исботи кўзидаги нам,
Жуфтин кутаётган ёлғиз қалдирғоч.

* * *
Эй, кўзлари мастона,
Ошиқ этдинг девона,
Севмайман деб пинҳона,
Севишларинг ёмон-да.

Ширин севги суҳбати,
Келар сўнар муддати,
Рашкда ошиб диққати,
Совишларинг ёмон-да.

Инкор сўз айта-айта,
Иқрорлик қайта-қайта,
Мен нима, сен не дардда,
Ёнишларинг ёмон-да.

Лабларда тугиб асал,
Тилидан тўкиб ғазал,
Гўзал айби ҳам гўзал,
Келишларинг ёмон-да.

Майли, номим зор ата,
Лек жонга жонинг қада,
Ёддан ўчгувчи ваъда,
Беришларинг ёмон-да.

* * *
Ҳасратга қоришиб қолма, шеърият,
Ғийбатга қовишиб қолма, шеърият,
Ўчмасин қўлингда юрак машъала,
Эзгулик йўлида толма, шеърият.

Сафларни бузмасин ҳийла-ю алам,
Шайтонга хизматкор риёкор қалам,
Қўшилиб қолмасин ортиқча рақам,
Номаъқулнинг сўзин олма, шеърият.

Париларнинг пичир-пичирлари — шеър,
Ёниқ ёш ташна қалб шивирлари шеър,
Бойларни мискинга эгилгани шеър,
Чиркни қофияга солма, шеърият.

Аларда йўқ ахир бизлардаги кўз,
Халқ қўйнидан йиққан хирмон-хирмон сўз,
Бизга ўхшамоқчи ҳув тақлидчи дўст,
Маддоҳларга назар солма, шеърият.

Дарғалар, даҳолар муқаддас сўзи,
Халқининг қалбида ҳар босган изи,
Миллатга хизматкор миллат юлдузи,
Сарой пойида хор қолма, шеърият.

* * *
Косадай гулларни билмадим-да, ҳай,
Ифори бўлакча кичкина гулнинг,
Қандай ухларкин-а бизни ухлатмай,
Олисдан ўғирлаб тинчини дилнинг.

* * *
Бир сирли нигоҳдан бошланар ҳаёт,
Гўзал тарихимиз бордир бизнинг-да,
Қувончда тўлиқиб айтаман раҳмат,
Умрингни мен билан боғлаганингга.

* * *
Кечагидан кўра бугун бошқача,
Қуёшли файзи ҳам бутун бошқача,
Энди кунлар яхши пойдан бошгача,
Барини бошқатдан бошлайлик, кел, ёр.

Муҳаббатимизга болалик гувоҳ,
Бизни айирганлар бандалар гумроҳ,
Асли биз билмаган ёшликда гуноҳ,
Бошқатдан бошласак бўларми, ҳей, ёр.

Гулдай зулфинг тафти менга майхона,
Афсоналар излаб бўлдик девона,
Юрагим табиби ўзинг бийдона,
Бариси бошқатдан бошлансайди, ёр.

Осмонда ой нима, бўлолмас сендек,
Оқбилак ойтилла бўлолмас сендек,
Шунингдек, ўшалар бўлолмас мендек,
Бошқатдан бошласак бўларми, ёрим?

Ишқдан тушган учқун ёндирмай қўймас,
Ишқдан ёришмаган йўлларинг йўлмас,
Нурни йиғиб юрган шоирингман, бас,
Барини бошқатдан бошласайдик, ёр.

Муҳаббат мадҳияси
Тунингни ёритса қуёш ғалати,
Ғам, қувонч қоришиқ кўзёш ғалати,
Муҳаббат — худонинг ажиб неъмати,
Кўнгил нозга келса, тил розга келса.

Ернинг баракаси деҳқони билан,
Яшил боғлар файзи боғбони билан,
Кўнгил тирик севги доғлари билан,
Дил нозга келганда тил розга келар.

Муҳаббат муждаси, умиди висол,
Икки олис дилни боғлайди висол,
Ҳижроннинг енгилган чоғлари висол,
Кўнгил нозга келса, тил розга келса.

Соғинч булоқлари бирдан очиб кўз,
Тутдай дув тўкилди кўзёш мисли сўз,
Ёр васли — ёз фасли қанча бўлса оз,
Кўнгил нозга келса, куй розга келса.

Суяр суюклисин ҳусн-у ақлини,
Хаёлни ҳаёт деб айтган нақлини,
Ҳам хуш, нохушини, ўтли жаҳлини,
Кўнгил нозга келса, куй розга келса.

Ҳар ким ўз бошига тушганни сўйлар,
Ким қафасда қушдай қўшиқлар куйлар,
Ким эса самода шодликдан бўйлар,
Кўнгил нозга келса, куй розга келса.

Хатосиям гўзал гўзал қизларни,
Теран танлар унга ғазал сўзларни,
Кипригида тутиб роз-у нозларни,
Кўнгил нозга келса, куй розга келса.

Кўнгил нозга келди, куй розга келди.

Муаллиф ҳақида:
Ўзбектош ТЎРАХОНЛИ (Асқар 

ҚИЛИЧЕВ) 1986 йили Гулистон 
шаҳрида туғилган. 

Ўзбекистон давлат Санъат ва 
маданият институтининг мусиқали 
театр режиссураси факультетини 
тамомлаган. Драматург ва режис-
сёр.

Ижодкорнинг “Қувонч” ҳикоялар 
тўп лами, “Оқ ва қора”, “Қочоқ куёв” 
қиссалар тўплами нашр этилган. 
Унинг муаллифлигида “Тўмарис” 
спектакли саҳналаштирилган. “Па-
тирнинг етти сири” спектаклининг 
муаллифи ва саҳналаштирувчи 
режиссёри. “Кўксимдаги туморим 
– Ватан!” деб номланган шеърлар 
ва масаллар китоби нашр этилиши 
арафасида.

Ўзбекистон Ёзувчилар ва Театр 
арбоблари уюшмалари аъзоси.

Ўзбектош ТЎРАХОНЛИ

Бир сирли нигоҳдан Бир сирли нигоҳдан 
бошланар ҳаётбошланар ҳаёт

Муаллиф ҳақида:
Дурбек ҚЎЛДОШЕВ — 1949 йили Пахтаобод 

шаҳрида таваллуд топган. 1971 йилда собиқ Ан-
дижон Пахтачилик институтининг “Гидромелио-
рация” факультетини тамомлаб, инженер-гидро-
техник мутахассислигини эгаллаган. Узоқ йиллар 
Ўзбекистон қишлоқ ва сув хўжалиги тизими таш-
килотларида муҳандис, турли раҳбарлик лаво-
зимларида ишлаган.  

1981-1983 йиллар мобайнида Мозамбик Халқ 
Республикасида хизмат сафарида бўлиб, “Суғо-
риш масалалари бўйича катта маслаҳатчи” сифа-
тида фаолият олиб борган.

Кўп йиллардан буён бадиий ижод билан 
шуғулланиб келади. Муаллифнинг “Кўк қарғалар 
қайтиб келмади” ҳикоялар тўплами, “Тафаккур – 
ақл қамрови” рисоласи, Улуғ ватандошимиз, шоҳ 
ва шоир Заҳириддин Муҳаммад Бобурнинг бола-
лик даври қаламга олинган “Императорнинг туғи-
лиши” тарихий-бадиий қиссаси, яқин ўтмишимиз 
ҳақида “Ломоносов келармиш?!” номли қиссалар 
тўп лами ва “Бобур ҳаётидан лавҳалар” рисола-
лари чоп этилган.

М а ф ақ а

Таμририятга келган хатлар доимий 
эътиборимизда.  

Ма³ола ва хабарларда келтирилган 
маълумотлар учун 
муаллиф жавобгар.

Ê ¤ Ç Ã Ó

Табиат борлиқ оламнинг кўрки 
бўлса, мевали дарахтлар она 
табиатнинг зийнатидир. Айниқса, 
баҳор, ёз, куз, қиш — тўрт фасл ҳам 
ўз мўъжизаларини тўла намоён этиши 
учун қулай табиий имкон ва шароит 
мавжуд бўлган бизнинг юртимизда 
мевали дарахтларни парваришлаш 
ҳар томонлама фойдалидир.

Ватанимизнинг сахий қуёшида 
барча мевалар ғарқ пишади. Уларни 
боғларда, ҳовлиларда, кўча ва 
йўлаклар четида учратишингиз 
мумкин. Афсуски, кўча ва 
йўлак четларида ўсган мевали 
дарахтларнинг ҳосили кўпинча нест-
нобуд бўлади.

Ҳар куни шаҳарнинг марказий кўча-
ларидан бири бўйлаб ишга қатнайман. 
Кўчанинг бир томонида турли хил ман-

зарали, мевали дарахтлар экилган. Шу 
кунларда ўрик ғарқ пишиб, тагига, йўла-
кларга тўкилган. Йўловчилар эса пишиб 

тўкилган мевани босиб ўтишади. Ҳар 
куни шу манзара такрорланади: мевалар 
тўкилади, ер сарғаяди, увол бўлган мева 
супуриб олинади. Эртаси куни эса яна шу 
аҳвол: тўкилган мевалар яна топталади. 
Витаминларга бой мевани териб ола-
диган одам топилмайди. Ахир мева ҳам 
неъмат, увол эмасми?

Шундай ҳолатларни инобатга олиб, 
кўча ва йўлаклар четига мевали дарахт-
лар эмас, манзарали дарахтлар экилса, 
мақсадга мувофиқ бўларди. Каштан, 
қайин каби дарахтлар баҳорнинг илк кун-
ларида гуллаб, чиройли ифор таратса, ёз 
жазирамасида соя беради.

Шу ўринда ўқувчилик йилларим 
ёдимга тушади. Ёзги таътилда бобом-
ларникига борардик. У ерда тўйиб ме-
ва-чева ердик. Ҳа, қишлоқда ҳам ўрик-
лар, олмалар ерга тўкилади. Аммо қиш-
лоқ одамлари ердаги меваларни увол 

қилмасдан териб, қуёшда қуритиб, мева 
қоқи қилишади. Маълумки, мева қоқи-
нинг инсон саломатлигига фойдаси кўп. 
Бобом кимнинг юрагида саломатлик би-
лан боғлиқ муаммо бўлса, ўрик шарбати-
дан тановул қилишни тавсия этардилар. 
Сабаби, ўрик шарбати юракни бақувват 
қилиб, инсон саломатлигига ижобий таъ-
сир қилади. Бундан ташқари, ўрик дана-
гининг мағзи асаб тизими учун даволовчи 
восита экан.

Шаҳар кўчаларида кезиб, айрим жой-
ларда тут ҳам ерга тўкилган ҳолатларни 
кўрасиз. Аслида, тутнинг ҳам инсон учун 
фойдали томонлари бисёр. Масалан, 
улуғ бобокалонимиз Абу Али ибн Сино 
оқтут баргини ангина, тиш оғриғида тав-
сия қилган.

Шуларни инобатга олиб, бир таклиф: 
Ободонлаштириш бошқармаси ходимла-
рига қўшимча елим халталар берилса, улар 
тўкилган меваларни териб, қайта ишлана-
диган махсус жойларга топширишса, нур 
устига аъло нур бўларди. Зеро, табиат ва 
атроф-муҳитни асраб- авайлашга ҳар би-
римиз бурчли ва масъулмиз. Ахир табиат 
неъматларидан келажак авлод ҳам баҳра-
манд бўлиши керак. 

Муҳаммадсодиқ ТЎРАЕВ

Ò¤ÊÈÍ×ÈËÈÊ ßÕØÈ, ÀÌÌÎ...
МУЛОҲАЗА

ЖИНОЯТ ВА ЖАЗО

Инсон ўзини ўзи 
тарбияламас экан, уни 
четдан туриб тарбиялашга 
уриниш эски, ҳилвираб 
қолган деворни янгидан 
сувоқ қилишдай гап. Бир 
аксириш қуввати йўқ. Фрейд 
таълимотига суянсак, ген 
бирламчи, тарбия иккиламчи 
тамойилдир. Одамнинг 
руҳий тажовузкорлиги турфа 
жиноятларнинг негизида 
ҳақиқий кўриниш ҳосил 
қилгани каби шахснинг 
шахсиятпарастликка қуллиги 
унинг “мен”ида чуқур 
илдиз отади. “Қулларнинг 
тарихи бўлмайди”, деган 
гап бор. Демак, инсоннинг 
таназзули унинг шахсининг 
емирилишида яққол 
гавдаланади. 

Нима демоқчимиз? Айтай-
лик, бир одам уч ёки ундан кўп 
марта судланиб, такрор-такрор 
жиноятлар содир этиб, атроф-
дагиларнинг, айнан ўз оиласи 
ва маҳалладошларининг ор-ғу-
рурини тупроққа қормоқда. У 
содир этган жинояти учун яна 
тиканли сим ортига йўл олиши 
мумкин, аммо унга “уқтирил-
ган” тарбиявий соатлар таъсири 
тўғридаги нишонни орқа тараф-
дан излаётган меров мерган 
ҳолати каби мазмун-моҳиятини 
йўқотмайдими? Менимча, тар-
бияда ҳам тартиб ва интизом 
мезони бўлиши, тўғрироғи, анг-
латиш туйғуси ўзак-ядрога ай-
ланиши лозим. Нега дейсизми? 
Муқаддам судланганларга 
нисбатан доимий назорат ўр-
натилган. Аммо жиноят таҳли-
лига назар ташласак, жиноят-
ларнинг асосий иштирокчилари 
муқаддам судланганлар бўлиб 
чиқмоқда.

Жавоҳир Ж. хавфли реци-
дивист бўлгани ҳолда такро-
ран судланиб ҳам ўзига хулоса 

чиқармади. Тўғрироғи, безори-
лик ҳунарини ташламади. 2023 
йилнинг 12 сентябрь куни соат 
23:10 ларда Қарши туманидаги 
“Керайит” маҳалласи ҳудудида 
жойлашган “НУРБЕК АВТО 
ТРАНС” МЧЖга қарашли меҳ-
монхона ресторанига бир нечта 
танишлари билан биргаликда 
келиб, олдиндан жиноий тил 
бириктирган ҳолда эски ҳуна-
рини такрорлашга уринди. Меҳ-
монхона ресторанида мижоз-
ларга хизмат кўрсатувчи ошпаз 
Аҳмаджон Р.ни ҳеч бир сабаб-
сиз туйқусдан дўппослашга 
тушди. Шериклари уни жилов-
лаш ўрнига бирга қўшилиб, 
ошпазга мушт тушира кетишди. 
Калтаклар зарбидан ошпаз му-
возанатини йўқотиб, деворга 
урилди. Ресторан иш юритув-

чиси И.Тўйевнинг таниши И.Чо-
риев ҳам муштлашувдан бена-
сиб қолмади. Унинг жағига ҳам 
мушт тушириб, тан жароҳати 
етказишди. Бунга ҳам қаноат 
қилмаган муштумзўрлар ошпаз 
Аҳмаджоннинг танобини тортиб 
қўйиш учун яна уни дўппослаб, 
безорилик жиноятини қасддан 
содир этишди.

Жиноятга жазо муқаррар. 
Аммо судланувчи ўз айбига 
иқрор бўлмай, адвокати орқали 
вилоят судига кассацион ши-
коят билан мурожаат қилиб, 
енгил жазо беришни сўради. 
Аммо кассация инстанцияси 
суди ҳимоячи-адвокат Х.Хиди-
ровнинг шикоятидаги: “Жавоҳир 
Ж.га нисбатан озодликдан 
маҳрум қилиш билан боғлиқ 
бўлмаган бошқа жазо турига 
алмаштириш” ҳақидаги важла-
рини асосли деб топмади. Унга 
нисбатан чиқарилган суд ҳукми 
ўзгаришсиз қолдирилди.

Яна бир муштумзўрлардан 
бири Шоҳруҳ Э. 2023 йил 2 сен-
тябрь куни соат 22:45 ларда 
Деҳқонобод тумани, “Аэродром” 
маҳалласи ҳудудида жойлаш-
ган жамоат назорат маскани ол-
дида маст ҳолда беўхшов қилиқ 
кўрсатди. Аввалига жанг  га кир-
моқчи хоқондек баланд овозда 
бўкирди, бу ҳам етмагандай, 
оғзидан ҳақоратли сўзлар чиқа 
бошлади. Уни тартибга чақир-
ган туман ИИБ ХПБ профилак-
тика инспектори Аҳрор Ёқу-
бовга фаол қаршилик кўр-
сатди. А.Ёқубовнинг юз қисмига 
мушт тушириб, унга енгил тан 
жароҳати етказди. Можаро 
устига етиб келган “Аэродром” 
маҳалла фуқаролар йиғини ра-
иси У.Б.нинг ҳам юзига шапалоқ 
тортиб, мушт билан “сийлади”.

Кайф устида жамоат жойида 
ўзгаларнинг обрўсини тўкиб, 
хурмача қилиқлар қилган бе-
зори судда ҳам айбини тан ол-

гиси келмади. Суд ҳукмидан но-
рози бўлиб, апелляция шико-
яти берди. Бироқ унинг шикояти 
қаноатлантирилмай, суд ҳукми 
асл ҳолича қолдирилди.

Ўйламай қилинган иш ҳа-
миша кишига панд бериши 
муқаррар. Ўзганинг соғлиғига пу-
тур етказганини тан олгиси кел-
май, ўзини мусичадек беозор ту-
тиб, жазодан қутулиб қолмоқчи 
бўлганлар адашади. Қонун ҳи-
моячилари жиноят ишларини 
холис кўриб чиқиб, муштумзўр-
лар қилмишига яраша жазола-
нишини, мамлакатимизда доимо 
адолат тантана қилишини таъ-
минлайдилар. 

Ҳамид БОБОҚУЛОВ,
Қашқадарё вилоят судининг 

жиноят ишлари бўйича
судьяси.

“ÁÅÎÇÎÐ”“ÁÅÎÇÎÐ”  
ÌÓØÒÓÌÇ¤ÐËÀÐÌÓØÒÓÌÇ¤ÐËÀÐ

Шу жиҳатдан ҳам бу 
анжуманни нафақат мам-
лакатимиз ва халқаро 
майдондаги санъат аҳли, 

балки халқимиз ҳам катта қизиқиш билан ўт-
казади.

Фестивалнинг биринчи куни. Муаззам 
тоғлар бағрида кеч туша бошлади. Гўёки 
яшилликка бурканган она табиат қўлини кўк-
сига қўйиб меҳмонларга пешвоз чиқади.  Ан-
жуман муносабати билан безатилган Зомин-
сой мажмуасидаги амфитеатр эртакнамо қи-
ёфага кирган. Навбатдаги Халқаро мақом 
санъати анжуманининг тантанали очилиш ма-
росимига чорлов мусиқаси янгради. Саҳнага 
байрамда иштирок этаётган мамлакатлар ва-
киллари таклиф этилди.

Тантанали очилиш маросимида Президент 
Шавкат Мирзиёев нутқ сўзлаб, мақом санъа-
тининг тарихи ва аҳамиятини эътироф этди.

– Бизнинг қадимий тарихимиз, бой мада-
ниятимиз, азалий қадриятларимизнинг рамзи 
бўлган мақом санъати теран фалсафий ил-
дизлари, бетакрор бадиий услуби ва бой ижо-
дий анъаналари билан маънавий ҳаётимизда 
муҳим ўрин эгаллайди. Мақом – умумбашарий 
туйғуларни авж пардаларда тараннум этади-
ган нодир санъат тури сифатида ҳам биз учун 
ғоят қадрлидир, – деди Юртбошимиз.

Мақом санъати мусулмон Шарқидаги Би-
ринчи ва Иккинчи Ренессанс даврида жадал 
ривожланиб, юксак чўққига кўтарилган. Абу 
Наср Форобий ўзининг “Катта мусиқа кито-
би”да куйларнинг назарий ва амалий мезон-
ларини уд сози орқали мукаммал тартибга 
келтирган. Абу Райҳон Беруний, ибн Сино, 
Алишер Навоий, Заҳириддин Муҳаммад 
Бобур каби буюк алломаларимиз ноёб му-
сиқий асарлар яратиб, жумладан, мақом ри-
вожига ҳам беқиёс ҳисса қўшганлар.

Давлатимиз раҳбари мақом санъатини 
асраб-авайлашда атоқли давлат арбоби Ша-
роф Рашидовнинг катта ҳиссаси борлигини 
алоҳида таъкидлади. Ўша оғир даврларда 
Тошкент давлат консерваториясида мақом 
санъатини илмий ўрганишга ва халқаро 
миқёсда тарғиб этишга асос солинган эди. 
Мақом ансамбли ташкил этилгани, ўлмас 
“Шашмақом” дурдоналари нотага олиниб, 6 
жилддан иборат мукаммал китоб нашр қилин-
гани чинакам фидойилик эди, албатта.

Мумтоз мусиқа санъатининг гултожи бўл-
ган бетакрор мақомларимиз ЮНЕСКОнинг 
Инсоният номоддий маданий мероси рўйха-
тига киритилган.

Бугун Президентимиз эътибори билан 
ушбу санъат равнақи янги босқичга чиқди. 
Эндиликда мақом бутун мамлакатимиз бўй-
лаб, бошланғич таълимдан тортиб, академик 
фан даражасигача бўлган босқичларда узлук-

сиз тарзда ўрганилмоқда. Тошкент шаҳрида 
Мақом маркази қурилмоқда. Бу йўналишда 
сермаҳсул ижод қилаётган бастакор, хонанда 
ва созандаларни қўллаб-қувватлаш мақса-
дида миллий танловлар ўтказиб келинмоқда.

Давлатимиз раҳбари ҳаётини ана шундай 
шарафли ва масъулиятли ишга бағишлаган 
санъаткорларга бутун халқимиз номидан са-
мимий миннатдорлик билдирди.

Анжуманда ЮНЕСКО Бош конференцияси 
42-сессияси президенти Симона Микулеску, 
АЙСЕСКО Бош директори Салим Муҳаммад 
ал-Малик ҳам сўзга чиқиб, иштирокчилар ва 
меҳмонларни қутлади. Шунингдек, маросимда 
ТУРКСОЙ Бош котиби Султон Раев, Туркий 
маданият ва мерос фонди президенти Актоти 
Раимкулова, Туркий давлатлар Парламент 
Ассамблеяси Бош котиби Меҳмет Суреййа 
Эр, Мустақил Давлатлар Ҳамдўстлиги Бош 
котиби ўринбосари Нурлан Сейтимов, Туркия 
Президентининг бош маслаҳатчиси Ялчин 
Топчу, Қозоғистон Президентининг маслаҳат-
чиси Малик Отарбаев, Тожикистон Президен-
тининг ижтимоий ривожланиш, маданият ва 
жамоатчилик билан алоқалар бўйича ёрдам-
чиси Абдулло Раҳмонзода, Қирғизистон мада-
ният, ахборот, спорт ва ёшлар сиёсати вазири 
Олтинбек Максутов, Озарбайжон маданият 
вазири Адил Габил ўғли Каримли қатнашди. 
Умуман, фестивалда Осиё, Европа, Шимолий 
ва Жанубий Америка, Африка қитъаларининг 
80 дан ортиқ мамлакатидан қарийб 400 на-
фар меҳмонлар иштирок этди.

Тантанали тадбир мумтоз куй-қўшиқлар-
дан тузилган концерт билан давом этди.

* * *
Рачел ҲАРРИС,
Этношунос олим, Лондон университети 

профессори (Буюк Британия):

— Анжуманни юксак савияда ўтказиш учун 
пухта тайёргарлик кўрилган. Зоминсой ҳу-
дудида мамлакат вилоят ва шаҳарларининг 
диққатга сазовор жойлари, тарихий обида-
лари, миллий урф-одат ва анъаналаридан 
намуналар ташкил этилгани халқаро санъат 
байрамига ўзига хос мазмун бағишлаган. 
Улар менда катта таассурот қолдирди. Мақом 
Ўзбекистоннинг миллий бренди сифатида ду-
нёга танилиши, шубҳасиз.

Фардин МУҲАММАДЗАДЕҲ,
Озарбайжон миллий консерваторияси 

ўқитувчиси, пианиночи, мусиқашунос-со-
занда: 

— Келганимдан жуда хурсандман, ҳануз 
ҳаяжондаман. Маҳаллий аҳолининг меҳмон-
дўстлиги ва самимияти, санъатни улуғлаши, 
биринчи марта кўришиб турган бўлсак-да, 
худди азалдан танишдек уйларига таклиф қи-
лишларидан лол қолдим. Бундай оқибатли, 
эътиборли халқнинг қадимий обидалари ҳам 
беқиёс экан. Ушбу анжуман эса халқлар ўр-
тасида тинчлик ва дўстлик ришталарини му-
стаҳкамлаш, маданий алоқаларни янада 
кенгайтиришга хизмат қилиши шубҳасиз. Бу 
юртингизда маданият ривожига алоҳида эъ-
тибор қаратилаётганидан яққол далолат бе-
ради.

Моҳсен МОҲАММАДИ,
Ҳинд-Форс мусиқа маркази директори, 

Калифорния университети доктори, этно-
мусиқашунос (АҚШ):

— Санъат дунё халқларини эзгу мақсад-
лар йўлида бирлаштиради. Халқаро мақом 
санъати анжуманидан кўзланган мақсад ҳам 
шу. Бу тадбир ўзбек миллий мақом санъати-
нинг ноёб намуналарини кенг тарғиб қилиш, 
уни асраб-авайлаш ва ривожлантириш, ёш 
авлод қалбида миллий мумтоз санъатимизга 
ҳурмат туйғусини кучайтириш, халқлар ўрта-
сидаги дўстлик ришталарини мустаҳкамлаш, 
ижодий ҳамкорлик, маданий-маънавий муно-
сабатлар доирасини халқаро миқёсда кенгай-
тиришга хизмат қилиши билан ҳам аҳамият-
лидир.

* * *
Тўрт кунлик санъат байрамида қатор ма-

даний тадбирлар ўтказилди. Шунингдек, ан-
жуман доирасида “Мақом санъатининг наза-
рий ва амалий асослари: муаммо ва ечимлар” 
мавзусидаги халқаро илмий-амалий конфе-
ренция, мақом санъати усталари иштироки-
даги бадиий чиқишлар, давра суҳбатлари бў-
либ ўтди.

Хусусан, Зоминсой мажмуаси ҳудудида мам-
лакатимизнинг ўн тўрт ҳудудига хос аҳоли тур-
муш тарзи, анъана ва урф-одатларини ифода 
этувчи этнографик шаҳарча-павильонлар 
барпо қилинди. Уларда маданият ва санъатни 
намойиш этувчи буюмлар ҳам намойиш қи-
линди. Кичик саҳналарда театрлаштирилган то-
мошалар, фольклор жамоаларнинг чиқишлари 
ҳавола этилди. Иштирокчилар мақом санъатига 
оид турли кўргазмалар, ҳунармандчилик буюм-
лари, қадимий сўзана ва либослар, гиламлар, 
тасвирий ва амалий санъат асарлари, ҳайкал-
тарошлик намуналари билан танишди.

30 июнга қадар давом этган анжуманда 
кўрик-танлов ташкил этилди. Халқаро ҳайъат 
томонидан кўрик-танлов иштирокчиларининг 
чиқишлари учта номинация бўйича — “Энг 
яхши мақом ансамбли”, “Энг яхши яккахон 
чолғу ижрочиси”, “Энг яхши яккахон хонанда” 
бўйича баҳоланди. Иштирокчиларнинг чиқиш-
ларини халқаро ҳайъат аъзолари — Тожикис-
тондан Абдували Абдурашидов, Озарбай-
жондан Керими Сиявуш Ашраф ўғли, Миср-
дан Ашраф Абделраҳман, АҚШдан Моҳсен 
Моҳаммади, Ҳиндистондан Али Фатеҳ, Тур-
киядан Фейзиоглу Несрин ва Ўзбекистондан 
Исроилжон Ваҳобов баҳолаб боришди.

Анжуманнинг тантанали ёпилиш маросими 
ҳам катта байрамга уланиб кетди. Узоқ кутил-
ган натижалар бирма-бир эълон қилина бо-
шланди. Унга кўра бош совринни Эроннинг 
“Форс” ансамбли солисти Али Асғар Араб-
шоҳий қўлга киритди.

Ансамбль жамоаси бўйича 1-ўринга Ўзбек 
миллий мақом санъати маркази Юнус Ра-
жабий номидаги мақом хонандалари ан-
самбли, 2-ўринга Мақом маркази Жиззах 
вилояти ҳудудий бўлими мақом ансамбли 
ҳамда 3-ўринга “Шинжон” бадиий театри 
“Мақом” бадиий труппаси (Хитой) муносиб 
кўрилди.

Яккахон ижрочилик йўналишида 1-ўринни 
Тожикистон миллий консерваторияси 
гуруҳи солисти Хуршид Ирохимзода, 
2-ўринни Чидем Гурдал (Туркия) ҳамда 
3-ўринни Али Амжад Хон (Ҳиндистон) қўлга 
киритди.

Ғолиблар пул мукофотлари (бош соврин 
— 15 минг АҚШ доллари, 1-ўрин — 10 минг 
АҚШ доллари, 2-ўрин — 7 минг АҚШ доллари 
ҳамда 3-ўрин — 5 минг АҚШ доллари), дип-
лом ва статуэтка билан тақдирландилар.

Шунингдек, “Энг яхши мақом хонандаси”, 
“Энг яхши мақом созандаси”, “Энг яхши мақом 
устози”, “Энг яхши мақом тарғиботчиси”, “Энг 
яхши ёш мақомчи”, “Энг яхши мақом баста-
кори” каби номинациялар бўйича ҳам ишти-
рокчилар рағбатлантирилди. Уларга ЮНЕ-
СКО, АЙСЕСКО ҳамда Жиззах вилоят ҳо-
кимлигининг пул мукофоти ва қимматбаҳо 
совғалари топширилди.

* * *
Ҳа, Зоминда бугун ана шундай кўтаринки 

кайфият ҳукмрон. Зеро, давлатимиз раҳбари 
таъкидлаганидек, сайёрамизда турли келиш-
мовчилик ва қарама-қаршиликлар, уруш ва 
низолар авж олган таҳликали замонда, одам-
зод тобора ўз дунёсига ўралашиб бораётган 
бир шароитда мусиқа, қўшиқ инсонга инсон-
лигини эслатиб, унинг қалбида келажакка 
умид ва ишонч уйғотади.

Ислом АСИЛБЕКОВ,
“Hurriyat” мухбири.

Тошкент–Зомин–Тошкент

